ޔައުމިއްޔާ

ޤައުމީ ތަރައްޤީ ކޮމިޓީގެ 5 ވަނަ ބައްދަލުވުން: (05.04.2010)

ރިޔާސަތުން ވާހަކަދެއްކެވުން:

ޤައުމީ ތަރައްޤީ ކޮމިޓީގެ 5 ވަނަ ބައްދަލުވުމަށް މަރުޙަބާ. މި ވަގުތު މި ކޮމިޓީގެ ވަޑައިގެން މި ތިއްބެވީ އަޅުގަނޑުގެ އިތުރުން ތުޅާދޫ ދާއިރާގެ މެންބަރު ނާޒިމް ރަޝާދާއި ފުނަދޫ ދާއިރާގެ މެންބަރު ޢަލީ ސަލީމާއި މީދޫ ދާއިރާގެ މެންބަރު އަޙުމަދު ސިޔާމް މުޙައްމަދާއި މިލަންދޫ ދާއިރާގެ މެންބަރު ޢަލީ ރިޟާ. އަޅުގަނޑުމެން މިދިޔަ ބުދަ ދުވަހުގެ މަސައްކަތް  ނިންމާލިއިރު އަމާޒުކުރެވިފައި ހުންނާނީ މިއަދުގެ ބައްދަލުވުމުގައި  ދަރިވަރުންގެ ލޯނާ ބެހޭ ބިލުގެ މަސައްކަތް ކުރިއަށް ގެންދިއުމަށް. ދެން އަޅުގަނޑުމެން އުއްމީދު ކުރިން ކުޅުދުއްފުށީ ދެކުނު ދާއިރާގެ މެންބަރު މުޙައްމަދު ނަޝީދު ވެސް އަޅުގަނޑުމެންނާ އެކީ މަޢުލޫމާތުގައި ހިއްސާކޮށްލުމަށްޓަކައި ވަޑައިގެން ދެއްވާނެ ކަމަށް. ކުރީ ދުވަހުގެ މަޝްވަރާގައި ވެސް ފާހަގަކުރެވިފައި އޮތީ ދަރިވަރުންގެ ލޯނު ބިލާ ބެހޭ ގޮތުން އެމް.އެމް.އޭ އިން ދެއްވާފައިވާ ލަފަ އާ އެއްގޮތަށް މަސައްކަތް ކުރިޔަށް ގެންދާ ކަމަށް ވަންޏާ މި ލޯނު ބިލަށް ވަރަށް ބޮޑު ބަދަލުތަކެއް އަންނަން އެބަޖެހެއޭ. ދެން އެ ބަދަލުތައް ގެނައުމުގައި މަސައްކަތް ކުރިޔަށް ގެންދިއުމަށްޓަކައި އޭރު ގިނަ ބޭފުޅުންނަށް އެއްބަސްވެ ވަޑައިގެންފައި ވަނީ މި ބިލު ތައްޔާރުކުރެއްވި މެންބަރާ އެކީ މަޝްވަރާކޮށްފައި ބިލަށް ެ ބައެއް އިޞްލާޙުތައް ގެނެވޭތޯ ބެލުން. އެހެންވީމާ، މިހާ ހިސާބުން އަޅުގަނޑު އެއްވެސް ބޭފުޅަކު މި ކަމާ ބެހޭ ގޮތުން ޚިޔާލެއް ފާޅުކުރަން އޮތް ކަމަށް ވަންޏާ އަޅުގަނޑު ފުރުޞަތު އަރުވާނަން. އަޅުގަނޑުމެން މިއަދު ބަލަމުންދާ ކަރުދާސްތަކުގެ ތެރޭގައި އެމް.އެމް.އޭގެ ފަރާތުން ދަރިވަރުންގެ ލޯނު ބިލާ ބެހޭ ގޮތުން ދެއްވާފައިވާ ކޮމެންޓަށް ރިޢާޔަތް ކުރައްވާ މަޝްވަރާ ކުރިޔަށް ގެންދެވޭނެ. ޝުކުރިއްޔާ. (ވަގުތުކޮޅަކަށްފަހު) ދެންމެ ނާޒިމު ކުރެއްވި ސުވާލު އަޅުގަނޑު ދަންނަވާލަން ބޭނުންވަނީ ދަރިވަރުންގެ ލޯނު ބިލުގައި މިދިޔަ ދައުރުގައި މި ކޮމިޓީ، ޤައުމީ ތަރައްޤީ ކޮމިޓީން މަޝްވަރާ ކުރައްވާ ނިންމަވާލާފައި މި ވަނީ 15 ވަނަ މާއްދާގެ އެޑިޓުތައް ނިންމާފައި ވަނީ 15 ވަނަ މާއްދާގެ (ށ) އާ ހަމައަށް އިނގޭތޯ. ދެން މި ހުރިހާ ބޭފުޅުންގެ އަތްޕުޅުގައި 16 ވަނަ މާއްދާގައި ވެސް އެބަ ހުރި ކޮންމެވެސް ވަރަކަށް އިޞްލާޙުތައް ފެއްޓިފަ. މުޅިން ނުނިމި. ކީކޭތޯ. 15 ގެ (ނ) އަށް ވެސް އިޞްލާޙެއް ގެނެވިފައި. 15 އިޞްލާޙު ކުރެވި ދެން އަޅުގަނޑު. އާދެ، އަޅުގަނޑު ކުރީ ދުވަހެއްގައި މަޢުލޫމާތު ކަރުދާސްތައް ދިންއިރު ދަރިވަރުންގެ ލޯނު ބިލުގެ އެޑިޓު ކުރެވުނު ކޮމެންޓުތަކާ އެއްކޮށް ބޭފުޅުންނަށް ލިބިފައި ނެތްތޯ. އާދެ، ބައްލަވާލައްވާ. އިދާރީ މޭޒުން މި ޗެކްކޮށްލަ ދެއްވަފާނަންތޯ މެންބަރުންނަށް ސްޓޫޑެންޓު ލޯނު ބިލުގެ އެޑިޓުތަކާ އެއްކޮށް ދެވިފައި ހުރިތޯ. އާދެ، ކުރިން ފޮނުއްވާފައިވާ ކަމަށް ވިދާޅުވަނީ ދެއްތޯ. ދެން އެކަމަކު މިހާރު ފައިލްކޮޅަށް ލެވޭތޯ އަޅުގަނޑު ބަލައިލާނަން. ޚަބަރެއް އަދި ނެތް. އާދެ، ދެން އަޅުގަނޑުމެން މިހާރު ހަމަ ރެކޯޑަށްޓަކައި ދަންނަވާލާނަން ވަޑައިގެން ތިއްބެވި އިތުރު މެންބަރުން ކުރިން އަޅުގަނޑު ނަން ދަންނަވާލި ބޭފުޅުންގެ އިތުރުން މިހާރު ވިލިގިލީ ދާއިރާގެ މެންބަރު މުޙައްމަދު ރާމިޒާއި ތިމަރަފުށީ ދާއިރާގެ މެންބަރު މުޙައްމަދު މުޞްޠަފާ އާއި ކެދިކޮޅުދޫ ދާއިރާގެ މެންބަރު އަޙުމަދު ޢީސާ އަޅުގަނޑުމެން ކޮމިޓީގައި މިހާރު އެބަ ތިއްބެވި. (ވަގުތުކޮޅަކަށްފަހު) އާދެ، އަޅުގަނޑުމެން މި ބައްދަލުވުން ފެއްޓުނުއިރު މި އަމާޒުކުރެވޭ މަސައްކަތަކީ ދަރިވަރުންގެ ލޯނު ބިލާ ބެހޭ ގޮތުން މަޝްވަރާތައް ކުރިޔަށް ގެންދިއުން. މީގައި އެމް.އެމް.އޭގެ ފަރާތުން ދެއްވާފައިވާ ލަފާގެ އަލީގައި މަސައްކަތް ކުރަމުން ގެންދާ ކަމަށް ވަންޏާ މި ބިލަށް ވަރަށް ބޮޑު ބަދަލުތަކެއް އަންނާނެ ކަމަށް ފެންނާތީ މި ބިލަށް މިހާރު ގެނެވެންޖެހޭ ގެނެވެން ހުރި ބަދަލުތައް ގެނައުމާ ދޭތެރޭގައި މަޝްވަރާ ހޯދުމަށްޓަކައި ބިލު ހުށަހެޅުއްވި މެންބަރު ކުޅުދުއްފުށީ ދެކުނު ދާއިރާގެ މެންބަރު މުޙައްމަދު ނަޝީދު އަޅުގަނޑުމެންނާ އެކީ ބައްދަލުވެ ވަޑައިގަންނަވާތޯ ބެއްލެވުމަށް މަސައްކަތް ކޮށްލައްވަނީ. ދެން މިހާރު އިދާރީ މޭޒުން އެ މަނިކުފާނަން ދަންނަވާލައިގެން މަސައްކަތް ކުރިޔަށް ވަޑައިގެން ދެއްވާތޯ ބައްލަވަނީ. މިހާރު އަޅުގަނޑުމެން އަތުގައި މަޝްވަރާކުރުމަށް އޮތް ކަރުދާހަކީ ކުރިން އަޅުގަނޑު ދެންނެވިހެން އެމް.އެމް.އޭގެ ފަރާތުން ދެއްވާފައިވާ ޚިޔާލުތަކަށް ކުރީގެ ޤައުމީ ތަރައްޤީ ކޮމިޓީގައި މަސައްކަތް ގެންދަވާފައި ނިންމާފައިވާ ހިސާބު ދައްކައިދޭ ލިޔުމެއް. ދެން ވަރަށް އަވަހަށް ހުރިހާ މެންބަރުންގެ މޭޒުކޮޅު ފައިލްކޮޅަށް އިދާރީ މޭޒުން ގެނެސް ދެއްވާނެ. މި ދެންނެވި ލިޔުން. (ވަގުތުކޮޅަކަށްފަހު) މި ވަގުތުކޮޅުގެ ތެރޭ ހަމަ އަޅުގަނޑު ދަންނަވަން ބޭނުންވަނީ ދިރާސާ ކޮށްލައްވަން ހަމަ މުހިއްމު ލިޔުމަކީ އެމް.އެމް.އޭ ގެ ލިޔުމަށް. އަޅުގަނޑުމެން ދެން ކުޅުދުއްފުށީ ދެކުނު ދާއިރާގެ މެންބަރު އަޅުގަނޑުމެންނާ ބައްދަލުވުމަށް ވަޑައިގެންނެވެން ދެން މަސައްކަތް ކުރިޔަށް ގެންދެވޭނެ ގޮތާ ދޭތެރޭގައި ޚިޔާލު ފާޅުކޮށްލުމަށް ވެސް އެދެން. އަޅުގަނޑު ފުރުޞަތު އަރުވާނީ ޢީސާ އަށް. 
ކެނދިކުޅުދޫ ދާއިރާގެ މެންބަރު އަޙުމަދު ޢީސާ ވާހަކަދެއްކެވުން:

އަޅުގަނޑަށް ހީވަނީ އަޅުގަނޑުމެން އަދި އިތުރުކަމެއް މީގައި ކޮށްލެވިދާނެ ކަށްނޭނގެ. އަޅުގަނޑުމެން ވަރަށް މުހިއްމު ބޭނުން ބިލެއް ދެއްތޯ ކޮމިޓީ މަރުޙަލާ ކަޑައްތުކޮށް ގެންދަން. މަޖިލީހުގެ ލީގަލް ޓީމާއި އަޅުގަނޑު ޑިސްކަސް ކުރެވިދާނެހެން އަޅުގަނޑަށް ހީވަނީ އެމް.އެމް.އޭ އިން ފޮނުވާފައި ހުރި ކޮމެންޓްސް މީގެތެރޭގައި ހިމެނޭނެ އުސޫލެއް ގޮތެއް އެބައޮތްތޯ، މަޖިލީހުގެ ގަވާއިދުގެ ތެރެއިން ބިލު ބަދަލުކުރުމަށް އަޅުގަނޑުމެންނަށް އޮތް ފުރުޞަތުގެ ތެރެއިން. އަޅުގަނޑަށް ހީވަނީ އެއީ އަޅުގަނޑުމެން ކޮށްލަން ރަނގަޅު ކަމެއް ކަށްނޭނގެ. އެ ލީގަލް ޓީމުގެ އެޑްވައިސް އެއް ހޯދާލުން. މީގައި އަޅުގަނޑުމެން ބިލަށް ކިހާވަރަކަށް ބަދަލުގެނެވިދާނެތޯ، އެމް.އެމް.އޭގެ ކޮމެންޓްސް މީގައި އަޅުގަނޑުމެންނަށް އެޑޮޕްޓު ކުރެވިދާނެތޯ މި ބިލު މިހާރު މި އޮތް ގޮތުން. ޝުކުރިއްޔާ. 

ރިޔާސަތުން ވާހަކަދެއްކެވުން:
މީގެ 2 ބައްދަލުވުމެއް ކުރިން އަޅުގަނޑު ދަންނަވާލާފައިވާނެ އިނގޭތޯ އެޑުވައިސް ދެއްވާށޭ. މި ބިލައިގެން ކުރިޔަށް ގެންދެވޭނެ ގޮތެއް. ދެން އަޅުގަނޑުމެން އަދި ޗެކްކޮށްލާނަން. ސިޔާމް.

މީދޫ ދާއިރާގެ މެންބަރު އަޙްމަދު ސިޔާމް މުޙައްމަދު ވާހަކަދެއްކެވުން:

ޝުކުރިއްޔާ. އަޅުގަނޑަށް މި ބިލާ ބެހޭ ގޮތުން ދަންނަވާލަން ބޭނުންވާ އެއްޗަކީ މި ޙަޤީޤަތުގައި ދުނިޔޭގެ އެއްވެސް ޤައުމެއްގައި ވިޔަފާރި ޢާއްމު ވިޔަފާރި އުސޫލުތަކުން ހިންގާ ތަންތަނަށް މިސާލަކަށް ޕްރައިވެޓް ބޭންކެއް ވިޔަސް އަދި ޕްރައިވެޓް އެހެން ކަހަލަ ވިޔަފާރި އެއް އޯގަނައިޒޭޝަނެއް ވިޔަސް ވެސް އެ ތަންތަނަށް މަޖުބޫރުކޮށްގެންނެއް އެ މީހުންނަށް ލޯނު ދިނުމުގެ ސަޤާފަތެއް އެއްވެސް ޤައުމެއްގައި ގެންގުޅެފަ އެއް ނުވޭ. އެހެން އަނެކަތި ކުރަން ވެއްޖިއްޔާ ވާނެ ގޮތަކީ ހަމަ ޙަޤީޤަތުގައި ވެސް ރާއްޖޭގައި މި އޮތް މިނިވަން ވިޔަފާރީގެ މިނިވަންކަން ގެއްލި މީހުން ރާއްޖެ އަށް ވިޔަފާރިކުރަން އައުން ފަސްޖެހި މީހުންނަށް ރާއްޖޭގައި މި އޮންނަ ވިޔަފާރީގެ މާޙައުލުގެ އިތުބާރު ނެތި މިކަހަލަ އެތައް ބައިވަރު މައްސަލަތަކެއް ޙަޤީޤަތުގައި ކުރިމަތިވެގެންދާނެ. އެހެންވީމާ އެއްވެސް ބޭންކަކަށް ކޮމާރޝަލް ބޭންކަކަށް އަޅުގަނޑުމެންގެ ޑިވޮލޮޕްމެންޓު ބޭންކެއް ނެތް. އަދި އެއްވެސް ކޮމާޝަލް ބޭންކަކަށް އަދި ވިޔަފާރީގެ އުސޫލުން  ވިޔަފާރިކުރާ ވިޔަފާރީގެ ފައިދާ ލިބޭ ކުންފުންޏަކަށް ރައްޔިތުންގެ މަޖިލީހުން މިވެނި ވަރެއް މިވެނި ވަރަކަށް ލޯނު ދޫކުރަންޖެހޭނޭ ބުނާ ބުނުމަކީ މީކީ އެއްގޮތަކަށްވެސް ތާކުންތާކުޖެހޭ އެއްޗެއް ނޫން. އެހެން ނަމަވެސް މިކަން ކުރެވިދާނެ ގޮތެއް އެބަ އޮތް. މިހާރު މިސާލަކަށް ބުނާ ނަމަ ދިވެހިރާއްޖޭގެ ކޮމާޝަލް ބޭންކުތަކުން ސަރުކާރަށް ނަގާ ޑިޕޮސިޓުގެ ފައިދާގެ ގޮތުގައި ބޭންކުގެ 25 ޕަސެންޓު އެބަ ނަގާ. މިސާލަކަށް ބުނާ ނަމަ ޕްރައިވެޓު ބަޔަކަށް ލޯނެއް 100 ރުފިޔާ ދޭކަމުގައި ވާނަމަ އޭގެ 25 ޕަސެންޓު އެމް.އެމް.އޭގައި ބަހައްޓަންޖެހޭ. ބަހައްޓާފައި މީތި މި ދެނީ. އެހެންވީމާ، އަޅުގަނޑުމެން މީތި ނިންމަންޖެހޭ ގޮތަކީ ދުރުރާސްތާ މުސްތަޤުބަލަށް ބަލާއިރުގައި އަދި މިހާރުން މިހާރަށް ބެލިކަމުގައި ވިޔަސް ރާއްޖޭގެ ތަރައްޤީ އަށް ބަލައިލާއިރުގައި އަޅުގަނޑުމެން ވިސްނާލަންޖެހޭ އެއްޗަކީ އެމް.އެމް.އޭ އިން މި ނަގާ 25 ޕަސެންޓުގެ ތެރެއިން އޭގެ 2 ބައިކޮށްފައި އެއްބައި ސަރުކާރު އެމް.އެމް.އޭގެ ދަށުގައި ބަހައްޓާ ނޫނިއްޔާ ސަރުކާރަށް އެ ނަގާ 25 ޕަސެންޓުގެ ތެރެއިން އޭތި ސަރުކާރުން މިސާލަކަށް 15 ޕަސެންޓަށް އެ މީހުންގެ ޓެކުސް މި ބުނާހެން ބޭންކުތަކުގެ އެ މީހުން ކެޕިޓަލްގެ 25 ޕަސެންޓު ނޫނިއްޔާ ފިކްސްޑު ޑިޕޮސިޓު ދޭ މީހުންގެ 25 ޕަސެންޓު އެމް.އެމް.އޭގައި ބެހެއްޓުމުގެ ބަދަލުގައި އެ 25 ޕަސެންޓުގެ ތެރެއިން ކޮންމެވެސް 15 ޕަސެންޓު ނޫނިއްޔާމު 12.5 ނޫނީ އޭގެ 50 ޕަސެންޓު ވަރު އެމް.އެމް.އޭ އިން ސަރުކާރުން ސީދާ ގެރެންޓީކޮށްގެން މި ލޯނުތައް ދިނުމަކީ މުހިއްމު ކަމެއް ކަމަށް ފެންނާތީ އެއީ އެހެން މި ދަންނަވާލަންޖެހެނީ އެމް.އެމް.އޭ އިން މީގެ ކުރީގައި ވެސް ލޯނު ދީފައި އެބަ ހުރި. ވިޔަފާރި ސަރުކާރުގެ ކުންފުނިތަކަށް ވެސް ލޯނު ދީފައި އެބަހުރި. ސަރުކާރު ހިންގުމަށް ވެސް އެމް.އެމް.އޭ އިން ދައުލަތަށް ފައިސާ ދީފައި އެބަހުރި. އެހެންވީމާ، އެމް.އެމް.އޭ އިން އަށް ޝަރުތުކުރެވޭ ގޮތަށް މިކަންކުރުން އެއީ މާ ބުއްދިވެރިކަމެއް މާ ރަނގަޅު އަދި ދުރު މުސްތަޤުބަލުގައި ރާއްޖޭގެ އަންނަ އިންވެސްޓަރުން އެ މީހުންގެ ކޮންފިޑެންސް ނެތިގެން ދިއުން ހުއްޓާލުމުގެ ބޭނުމުގައި ސީދާ ސަރުކާރުން ދައުލަތުން އެމް.އެމް.އޭ އިން  ބޭންކުތަކުން މި ބަހައްޓާ 25 ޕަސެންޓުގެ 12.5 ޕަސެންޓު ސީދާ އެމް.އެމް.އޭ އިން ދަރިވަރުންނަށް ލޯނު ދޫކުރުމަކީ އެންމެ ރަނގަޅު ކަމެއް ކަމަށް އަޅުގަނޑަށް ދެކެވޭ. މިހާރު ވެސް ދުނިޔޭގެ އެހެން ވިޔަފާރި ކުރާ ބޭންކުތަކަށްވުރެ ބޮޑަށް އެހެން ޤައުމުތަކަށްވުރެ ބޮޑަށް ދިވެހިރާއްޖޭގެ އެމް.އެމް.އޭ އިން މި ނަގާ 25 ޕަސެންޓު ބޮޑުވުމުގެ ސަބަބުން، ރާއްޖޭގެ ވިޔަފާރިކުރާ ފަރާތްތަކަށާއި އަދި ކިޔެވުމަށް ލޯނު ބޭނުންވާ ފަރާތްތަކަށް ވެސް އިންޓްރެސްޓު އެހާ ބޮޑުވެގެން ވެސް ޙަޤީޤަތުގައި މިހާ ހިސާބަށް މިއަދާ ހިސާބަށް މި ދާންޖެހެނީ ވެސް އެމް.އެމް.އޭގެ ރެގިއުލޭޝަނުން ހަދާފައި އޮތް އެހާ ބޮޑު ބޭންކުތަކުން ނަގާ ޓެކުސްގެ ޕަސެންޓޭޖު އެހާ ބޮޑުވުމުގެ ސަބަބުން. އެހެންނަމަވެސް، މި ކޮމްޕްރޮމައިޒް ކޮށްފައި ވިޔަފާރި ކުރާ ބަޔަކަށް ވިޔަފާރި ކުރާ ކުންފުނިތަކަށް ވެސް އަދި އިޓްރެސްޓުގައި ވެސް މިހާރު ވެސް އެ ބޮޑެތި އިންޓްރެސްޓުގައި ނަގައިގެން ކޮންމެވެސް ވަރަކަށް ސަވައިވު ވަމުން އެބަދޭ. ކުރިއަރަމުން ވެސް އެބަދޭ. ބައެއް މީހުން ހަލާކުވަމުން ވެސް އެބަދޭ. އެހެންނަމަވެސް، މި ބޭންކުތަކަކަށް ސީދާ މީތި މަޖުބޫރުކުރާކަށް މިކަން އަޅުގަނޑުމެން ރައްޔިތުންގެ މަޖިލީހުން ކޮށްފި ކަމަށް ވަންޏާ އަޅުގަނޑުމެންނަށް މި ރާއްޖޭގެ ޙަޤީޤަތުގައި ކުރިއަށް އެޅޭ ފިޔަވަޅަށް ވުރެ ބޮޑަށް ފަހަތަށް އެޅޭ ފިޔަވަޅެއްގެ ގޮތުގައި އަޅުގަނޑު މިކަން ދެކެނީ. ޝުކުރިއްޔާ. 
ރިޔާސަތުން ވާހަކަދެއްކެވުން:

އާދެ، ޝުކުރިއްޔާ. ދެންމެ ސިޔާމު ފާހަގަކުރެއްވި ޚިޔާލާ ގުޅިގެން އަޅުގަނޑަށް ލަފާކުރެވޭ ގޮތުގައި އެމް.އެމް.އޭގެ ފަރާތުން މިފަދަ ލޯނު ޕްރޮގްރާމް ހިންގަވާކަށް ޙަޤީޤަތުގައި އަދި އެއްބަސްވެ ވަޑައިނުގަންނަވާނެ. ދެން އެކަހަލަ އިޝާރާތެއް ކުރައްވާފައި ވެސް ހުރި. އަޅުގަނޑުމެން ކުރިން ދެއްކެވި ވާހަކަތަކުގެ އަލީގައި އެމް.އެމް.އޭ އަށް އޮތް މި ލޯނުގެ ކަންތައްތައް ރެގިއުލޭޓު ކުރުމުގެ ޚިޔާލުތަކެއް ވެސް ހުށަހެޅިފައި ހުރި. ދެން މި އާ ބެހޭ ގޮތުން ވެސް އެ ފަރާތުން ވިދާޅުވަނީ، ތިމަންނަމެންނަކީ މި ސިސްޓަމް ރެގިއުލޭޓުކުރަން ތިބޭ ބަޔަކަށް ވާއިރު، މިއިން ބައިކުޅަ ބައެއް ތަންފީޛު ކުރަން އަނެއްކާ ތިބުމަކީ އެންމެ ފަސޭހަ ކަމަކަށް ނުވާނެއޭ. ދެން ރިކޮމެންޑު ކުރައްވާފައި މި ވަނީ، މި މަސައްކަތް ފައިސާ ނުވަތަ މިސާލަކަށް ވަކި ގޮތަކަށް ފައިސާ ކަނޑައެޅިގެން ވަކި ދައުލަތުން ކަނޑައަޅުއްވާ ވަކި މުއައްސަސާއެއްގެ ދަށުން މުޅި ޕްރޮގްރާމު ތަންފީޛު ކުރުމަަށްޓަކައި މަސައްކަތް ކުރުމަށް ލަފާ ދެއްވާފައި ވަނީ. އެމް.އެމް.އޭ އިން ލޯނުގެ ބައި ރެގިއުލޭޓު ކުރާކަށް އަދި ލޯނުގެ ބައި ތަންފީޛު ކުރާކަށް ވެސް އަޅުގަނޑު ހިތުން އެ ބޭފުޅުންނެއް އެ ކަމަކާ އެހާ ގަޔާ ނުވާނެ ކަމަށް އަޅުގަނޑަށް ޕަރސަނަލީ ލަފާކުރެވެނީ. އެއީ ކުރިން ދެއްކެވި ވާހަކަތަކުގެ އަލީގައި. 

ތިމަރަފުށީ ދާއިރާގެ މެންބަރު މުޙައްމަދު މުޞްޠަފާ ވާހަކަދެއްކެވުން:

އާދެ، އަޅުގަނޑު ސިޔާމު އެ ދެއްކެވި ވާހަކައަށް ތާއީދުކުރަން. ނަމަވެސް، އަޅުގަނޑު ދަންނަވާނީ ދަރިވަރުންގެ ލޯނު ނޫނިއްޔާ މިފަދަ ލޯނުތައް ދިނުމަށް ސަރުކާރަށް ލިބޭ އެހާ ބޮޑު އާމުދަނީ އެއް ޤުރުބާންކޮށްފައި ދިނުމަކީ މާ ހަމަޖެހޭ ކަމަކަށް ނުވާނެއޭ. ސަބަބަކީ މީގެ ވޮލިއުމަށް ބަލާއިރުގައި އެއީ އެހާވަރުގެ އެއްޗަކަށް ނުވޭ. 15 ޕަސެންޓަށް ދަށްކޮށްފިއްޔާ 10 ޕަސެންޓު އޭގެ މާނައަކީ އެ ކަމަށްޓަކައި ޤުރުބާން ކުރެވެނީ. އަޅުގަނޑަކަށް ހީވަނީ އެއަށްވުރެ މާ ބޮޑު އެއްޗެއް ސަރުކާރަށް ވަދެގެން އަންނާނެހެން. ވީމާ، މި ލޯނު އަޅުގަނޑުމެން ދޭ ކަމަށް ވާނަމަ އަޅުގަނޑުމެންނަށް މިކަން ކުރެވޭނެ، ސަރުކާރަށް މިކަން ކުރެވޭނެ އެހެން މަގުތައް ހަމަ އެބަހުރި ބައިވަރު މަގުތައް ފަހިކުރެވޭނެ. އަދި ބޭންކުތަކުން ވެސް ކުރެވޭނެ ގޮތް އެބަހުރި. އެއީ ސަބަބަކީ ބޭންކުތަކަށް މިހާރު އެ އޮންނަ ބަރޑަން ތަންކޮޅެއް ލުއިކޮށްލަން. އަޅުގަނޑަށް އެނގޭ ގޮތުގައި މިހާރު މިސާލަކަށް، މީހަކަށް 30 މިލިއަން ޑޮލަރު ރިޒޯޓު ހަދާ ފަރާތަކަށް ދޭ ކަމަށް ވަންޏާ ބޭންކުގެ ކެޕިޓަލަކީ 15 މިލިއަން ޑޮލަރު ކަމަށް ވަންޏާ އެ މީހުން މި ޖެހެނީ އަނެއްކާ 200 މިލިއަން ޑޮލަރަށް އެ މީހުންގެ ކެޕިޓަލް އިންކްރީޒް ކުރަން މި ޖެހެނީ. އެހެންވީމާ، މި ލޯނު ދޭ ކޮންމެ ފަހަރަކު އެ މީހުންނަށް މި ލޯނު ދޫކުރެވެނީ އެ މީހުންގެ ކެޕިޓަލްގެ 15 ޕަސެންޓަށް ވުރެ މައްޗަށް ސިންގަލް ޕެކޭޖަކަށް ދޫނުކުރެވޭ ގޮތަކަށް މި އިންނަނީ. އެހެންވީމާ، މިކަހަލަ އޭރިއާތައް ލުއިކޮށްލެވިދާނެ. ލުއިކޮށްލާފައި އަޅުގަނޑަށް ހީވަނީ ސަރުކާރަށް މި އެޖެސްޓްމަންޓު ހަދާފައި މި ލުއި ލޯނު މި ކަހަލަ ލުއި ލޯނު ދޫކުރުމަށް ގޮތްތަކެއް ރޭވިދާނެ. ހަމަ ރޭވޭނެ ވަރަށް ގިނަ މަގުތައް އެބަހުރި. ދެން އަނެއްކާ އަޅުގަނޑުމެންގެ މަޖިލީހަކީ ލޯނު، ރައްޔިތުންނަށް ލޯނު ދޫކުރާ ނޫނިއްޔާ މި ކަންކަން ކުރަން ތިބޭ ބަޔަކަށް ވެއްޖެ ނަމަ އަޅުގަނޑަކަށް ހިއެއް ނުވޭ އަޅުގަނޑުމެންނަށް މިތާ ޤާނޫނީ މަސައްކަތެއް ކުރެވޭނެހެންނެއް. ކުރިމަތީގައި އެ އޮތީ ބޭންކިންގ ބިލެއް މިހާރު ވެސް. އެ ބޭންކިންގ ބިލުގައި ވެސް މި ކަހަލަ ކަންތައްތައް ހަމަ މި ކަހަލަ ލޯނުތަކާއި އެއްޗެހި ހަމަ ތަޢާރުފުކޮށް އެ ބޭންކިންގ ބިލުގެ ތެރޭގައި ވެސް ހިމެނިދާނެ. ލުއި ލޯނަށް އަނެއްކޮޅުން ސްކޫލް ކުދިންނަށް ލޯނެއް ނޫނީ އަންހެނުންނަށް ލޯނެއް މި ހުރިހާ ނަންނަމެއްގައި ލޯނު އައިމަ އަޅުގަނޑަަށް ހީވަނީ މި ޤާނޫނު ބޭންކިންގ މުޅި ޤާނޫނަށް ބުރޫއަރާ މުޅި އެކަތި އަނެކައްޗަށް ތަޢާރުޟުވެގެން ގޮސް އަޅުގަނޑަށް ހީވަނީ ތަންފީޛު ކުރުމުގައި ވެސް މައްސަލަތަކެއް ޖެހިދާނެހެން. އެހެންވީމާ، މިއީ އަޅުގަނޑުގެ ވިސްނުންކަމަށް ވާތީވެ އަޅުގަނޑު މި ވާހަކަ ދަންނަވާލީ. ޝުކުރިއްޔާ. 

ރިޔާސަތުން ވާހަކަދެއްކެވުން:

ޝުކުރިއްޔާ. އަޅުގަނޑު އިދާރީ މޭޒުން ސުވާލެއް ކޮށްލަން ބޭނުންވަނީ. ފިނޭންސް މިނިސްޓްރީން އެއްވެސް ވަރަކަށް މިހާރު ޖަވާބެއް ދެއްވައިފިތޯ. އަދި ނުލިބޭތޯ ޖަވާބެއް. 

ކެނދިކުޅުދޫ ދާއިރާގެ މެންބަރު އަޙްމަދު ޢީސާ ވާހަކަދެއްކެވުން:

އަޅުގަނޑު ސިޔާމުގެ ވާހަކަފުޅަށް އަޅުގަނޑު ވަރަށް ބޮޑަށް ތާއީދުކުރަން. އާދެ، އަޅުގަނޑު ދެންނެވީ ސިޔާމުގެ ވާހަކަފުޅަށް އަޅުގަނޑު ވަރަށް ބޮޑަށް ތާއީދު ކުރަމޭ. އަޅުގަނޑުމެން މި ބިލު ފުރަތަމަ މަސައްކަތް ފަށައިގެން މަރުޙަލާގައި ވެސް އަޅުގަނޑުމެން ދެއްކި ވާހަކަ އެއް އެއީ މިނިވަން ވިޔަފާރީގެ ސިޔާސަތަށް މީގެ ސަބަބުން ހުރަސްއެޅޭ ކަމަށް ބައެއް ބޭފުޅުން އެބަ ޤަބޫލުކުރެއޭ. ދެން ދެ ކަމެއް އަޅުގަނޑަށް ފާހަގަކުރެވުނު ސިޔާމުގެ ވާހަކަ އާ ގުޅިގެން. އެއްކަމަކީ އެއީ މިނިވަން ވިޔަފާރީގެ ސިޔާސަަތަށް މި ގޮތަށް ބެންކަކަށް މަޖުބޫރުކޮށްގެން ލޯނު ދޫކުރުމަށް ހުރަސް އެޅޭތީ. އަޅުގަނޑަަށް ލިބިފައި ހުރި މަޢުލޫމާތު ގޯސް ނޫން ކަމަށް ވަންޏާ މި ބިލު ހުށަހެޅުއްވި ޢިއްޒަތްތެރި މެންބަރާ ބޭންކުތަކުން ބައްދަލުކުރި. ބޭންކުތައް އިންކާރެއް ނުކުރޭ މިކަމަށް ފަންޑެއް އުފައްދަވައިފި ކަމަށް ވަންޏާ އެ ފަންޑަށް ފައިސާގެ އެހީތެރިކަން ފޯރުކޮށްދޭކަށް އިންކާރެއް ނުކުރޭ. އެ ބޭންކުން ކަންބޮޑުވާ ދެ ކަމެއް މީގައި އެބަ އުޅޭކަމަށް އެ ބޭފުޅުން ޤަބޫލުކުރަނީ. އެއްކަމަކީ ޤާނޫނަކުން އެ ބޭފުޅުންނަށް ވަކި ވަރަކަށް ވަކި ގޮތަކަށް އެކަން ކުރަން ލާޒިމް، ސީދާ އެބޭފުޅުންނަށް އެކަން ކުރުން ލާޒިމުކުރުން އެއީ އެއް ކަންތައް. ދެވަނަ ކަމަކީ، މި ގޮތަށް ދޫކުރެވޭ ސްޓޫޑަންޓު ލޯނެއްގެ ޒިންމާ އެ ބޭފުޅުންގެ ބޮލުގައި އެޅުން. އިދާރީ މަސައްކަތްތަކާ އެއްޗެހި އެ ބޭފުޅުން ބޮލުގައި އެޅުވުން. އެކަމުގެ ކޮންސަރން އެބައުޅޭ. ދެން އެމް.އެމް.އޭ އަށް ވެސް ހަމަ އެ ކޮންސަރން އެބައުޅޭ. އެމް.އެމް.އޭ އަކީ ވެސް ރެގިއުލޭޓު ކުރާ ބަޔަކަށް ވީމާ، ޢަމަލީ ގޮތުން މިކަހަލަ ފަންޑެއް ހިންގުމަކީ އެ ބޭފުޅުންނަށް ވެސް އުނދަގޫ ކަމަކަށް ވަނީ. އެހެންވީމާ، އަޅުގަނޑަށް ހީވަނީ އަޅުގަނޑުމެން މިހާރު މީގައި ވިސްނުން ގެންގުޅެންވީ މި ބިލު ލޯނުގެ ބިލަކަށް ވުރެ ބޮޑަށް ފަންޑެއްގެ ބިލަކަށް މި ބިލު ބަދަލުކުރުން. އެއީ އެއް ކަންތައް. ދެވަނަ ކަމަކީ އެ ފަންޑު ހިންގާ ބަލަހައްޓާނީ ކޮން ފަރާތަކުންތޯ ކަނޑައެޅުން. ތިންވަނަ ކަމަކީ އެ ފަންޑަށް ފައިނޭންސް ދޭނީ ކޮން ފަރާތްތަކުން ކިހާވަރަކަށްތޯ ކަނޑައެޅުން. އެހެންވެ އަޅުގަނޑު މި ދަންނަވަނީ އަޅުގަނޑުމެން މިއަށް އެބަ ބޭނުންވެއޭ އުސޫލެއްގެ ގޮތުން ދެ ފަރާތުގެ އެޑްވައިޒް. އެއް ފަރާތަކީ ބިލު ހުށަހެޅުއްވި ބޭފުޅާ އެބަ ވިދާޅުވޭ ތިމަންނަ އަށް އެބަ ވިސްނެއޭ އޭތި ފަންޑަކަށް ބަދަލުކުރެވޭނެ ގޮތް. ކޮމިޓީ މަރުޙަލާގައި އަޅުގަނޑުމެން އާ ގަވާއިދުގެ ތެރެއިން. ދެވަނަ ކަމަކީ އަޅުގަނޑުމެން އެ ބޭފުޅާގެ އެހީތެރިކަން ނުހޯދޭ ކަމަށް ވަންޏާ މަޖިލީހުގެ ލީގަލް ޓީމުގެ އެހީ ހޯދަން އުޅޭށޭ. އަޅުގަނޑުމެންނަށް މިދެންނެވި އުސޫލަށް މި ބިލު ގަވާއިދާ އެއްގޮތަށް ގަވާއިދު ބުނާ އުސޫލުތަކުގެ ތެރެއިން ބިލަށް ގެންނަން އަޅުގަނޑުމެންނަށް ހުއްދަ އޮންނަ ބަދަލުތަކާ އެއްވަރަކަށް މަސައްކަތް ކޮށްގެން ބަދަލު ކުރެވިދާނޭ. ކޮންމެ ގޮތެއް ވިޔަސް އަޅުގަނޑުމެން އެންމެން އެބަ ޤަބޫލުކުރަން މިއީ މިނިވަން ވިޔަފާރީގެ ސިޔާސަތަށް ހުރަސްއެޅޭ އެއްޗެއް ކަމަށް. އަނެއްކާ އެމް.އެމް.އޭގެ ކޮމެންޓްސް ހަމަ ވަރަށް ޕޮޒިޓިވްކޮށް އެބަ ބުނޭ، މިނިވަން ވިޔަފާރީގެ ސިޔާސަތަށް ހުރަސް އެޅޭނޭ. ބޭންކުތަކުން އެހެން އެބަ ބުނޭ. އެހެންވެއްޖެ ކަމަށް ވަންޏާ އަޅުގަނޑުމެން އެހެން ހުރިހާ ފަރާތަކުން މިހެން ބުނެބުނެ އޮއްވާ އަޅުގަނޑުމެން ހަމަ މީތި ހިފައިގެން ހަމަ މި ގޮތަށް ކުރިއަށް ގެންގޮސް މި ވަގުތު ބޭކާރު ކުރުމަކީ އަޅުގަނޑަށް ހީވަނީ ހަމަ ވަގުތު ބޭކާރު ކުރުންހެން. އަޅުގަނޑުމެން މި ދެކަމުން ކުރެ ކޮންމެވެސް އެއްކަމެއް ކޮށްގެން މި ބިލު ފަންޑަކަށް ބަދަލުކޮށްފައި އަޅުގަނޑުމެން ކަނޑައަޅަންވީ ފަންޑަށް ފައިނޭންސް ކުރާނީ ކޮން ފަރާތްތަކުން ކިހާވަރަކަށްތޯ؟ ފަންޑު ރާވާ ހިންގާނީ ކޮންބައެއްތޯ؟ މިނިވަން ބަޔަކާއި ހަވާލުކުރާ ކަމަށް ވަންޏާ އެ ބޯޑަކާއި ހަވާލު ކުރަންޏާ އެ ބޯޑު އަޅުގަނޑުމެން ޢައްޔަންކުރާނެ ގޮތް މި ޤާނޫނުގައި ބުނާނީ ކޮން އުސޫލަކުން ކިހިނެއްތޯ. މިކަހަލަ ކަންތައްތަކެއް. އެހެންނޫނިއްޔާ ހަމަ މި ބައްދަލުވުން މިތާ ބާއްވައިގެން އެއްވެސް ކޮޅެއްގައި ނުޖެހި ބިލުގައި މަސައްކަތެއް ނުކުރެވި ކޮންމެ ދުވަހަކު ވެސް އެންމެ ފަހުން ދުވަހު ވެސް އެހެން ދިޔައީ. މިއަދު ވެސް ދާނީ މިހެން ހަމަ. ޝުކުރިއްޔާ. 

ރިޔާސަތުން ވާހަކަދެއްކެވުން:

އާދެ، ޝުކުރިއްޔާ. އަޅުގަނޑު ސިޔާމަށް ފުރުޞަތު އެރުވުމުގެ ކުރިން ދަންނަވާލަން ބޭނުންވަނީ ޙަޤީޤަތުގައި ތަކުރާރުކޮށް މި ވާހަކަ އެބަ ދެއްކޭ. ޙަޤީޤަތުގައި މިހާރު މި ބިލުގެ އެޑިޓުގެ މަސައްކަތް ކުރިއަށް ގެންދެވެން ނެތީ މީގައި ޤާނޫނީ ގޮތުން އޮތް އަޅުގަނޑުމެން އަޅަންޖެހޭ ފިޔަވަޅެއް އެހާ ސާފުވެގެން އައިސް ނެތުމާ އެކު އިނގޭތޯ. ބިލުގެ މައިގަނޑު މަޤުޞަދަށް ބަލާއިރު ހަމަ ފުރަތަމަ ފައްޓާ ބިލުގެ ފުރަތަމަ ތަޢާރަފާއި ނަން އެއްވަނަ މާއްދާގެ (ހ) ގައި ބުނެފައި މި އޮންނަނީ، މިއީ މެދުފަންތީގެ އާމުދަނީ ލިބޭ ނުވަތަ ދަށު ފަންތީގެ އާމުދަނީ ލިބޭ ޢާއިލާތަކުގެ ދަރިވަރުންނަށް ރާއްޖެ އާއި ރާއްޖެއިން ބޭރުން މަތީ ތަޢުލީމު ހާސިލުކުރުމަށް މިހާރު ލިބިދޭ ފުރުޞަތުތަކަށް ވުރެ ގިނަ ފުރުޞަތު ހޯދައިދިނުމުގެ ގޮތުން ރާއްޖޭގައި ހިންގާ ވިޔަފާރި ބޭންކުތަކުން ދަރިވަރުންނަށް ލޯނު ދޫކުރުން ލާޒިމުކުރުމުގެ އުސޫލުތަކެވެ. މިހާރު ފުރަތަމަ މި އަސާސް އަށް އެމް.އެމް.އޭ އިން އަސްލު ވިދާޅުވަނީ މިކަން ކުރުމާއި ދޭތެރޭގައި ޚިޔާލު ތަފާތޭ. ބޭންކުތަކަށް މިކަން ލާޒިމުކުރުމުގެ އުސޫލަކީ މިނިވަން ވިޔަފާރި އަށް ހުރަސް އެޅޭނެ ކަހަލަ ދަތިވާނެ ކަހަލަ ކަމެކޭ. އެހެންވީމާ، އަސްލުގައި މިހާރު މި ބިލު މި އޮތީ އެންމެ ފުރަތަމަ ބައި މި އޮތީ މައްސަލަ ޖެހިފައި. އެހެންވީމާ، މިއާ ބެހޭ ގޮތުން އަޅުގަނޑުމެން ކުރިއަށް ގެންދިއުމަށް މި ލަފާ ޢީސާ ތި ވިދާޅުވިހެން ލަފާ މި ބޭނުންވަނީ އިނގޭތޯ. ދެން އެމް.އެމް.އޭ އިން ދެއްވާފައި ހުރި ހުރިހާ މަޝްވަރާތަކަކަށް ބަލާއިރު މީގައި ވަރަށް ގިނަ ކަންތައް ބަދަލުކުރަން އެބަޖެހޭ. ދެން މި ބިލުގައި ހުށަހަޅުއްވާ ކަންތައް އިދާރީ ގޮތުން ކުރިއަށް ގެންދިއުމަށްޓަކައި ހުށަހަޅުއްވާފައި އޮތް އެއް ކަމަކީ، މިކަން ކުރުމަށްޓަކައި އެމް.އެމް.އޭ ނުވަތަ ބޭންކުން މިކަން ކުރުން. އެހެންވީމާ، ބޭންކަކުން ވެސް އަދި އެ މީހުން ދެއްވާފައިވާ ލަފައަށް ބަލާއިރު އެއްވެސް ބޭންކަކުން ވެސް އެމް.އެމް.އޭ އަކުން ވެސް މީގެ އިދާރީ މަސައްކަތްތަކެއް ނުވަތަ މި ލޯނުތައް މެނޭޖުކުރުމުގެ މަސައްކަތްތަކެއް ކުރާކަށް އެ ބޭފުޅުންނެއް އެ ކަމަކަށް ފަސޭހަފުޅު ކަމަކަށް ވިދާޅެއް ނުވޭ. ދެން ބޭންކުތަކުން އެމް.އެމް.އޭ އަށް ދެއްވާފައި ވާ މަޝްވަރާ އަކީ ވެސް މި ކަމަށް ބޭނުންވާ ފައިސާ ކަނޑައެޅޭ ދައުލަތުގެ މުއައްސަސާއަކަށް ލޯނުގެ ގޮތުގައި ބޭންކުތަކުން ދޫކުރުމުން އެ މުއައްސަސާއަކުން ލޯނުގެ ކަންތައް ކުރިއަށް ގެންދިއުމަށޭ. އެހެންވީމާ، މިއީ ވަރަށް ސިމްޕަލްކޮށް އެ ބޭފުޅުންނަށް އަސްލު މީތި ޕްރޮޕޯސް މި ކުރެވެނީ. ދެން މީގައި ކުރިން އެހެން ބޭފުޅުން ވެސް ފާހަގަކުރި ފަދައިން ވަރަށް ބޮޑެތި ސޯޝަލް ކޮސްޓުތަކާއި އަދި ވަކި އަދަދަކަށް މިސާލަކަށް ބޭންކުތަކުން ދޭ ފައިސާ އަދަދުން މަދުކުރާ ކަމަށް ވަންޏާ އެ އުނިވާ އަދަދެއްގެ ސޯޝަލް ކޯސަސް އެބައުޅޭ. އެހެންވީމާ، މި ޕްރޮޖެކްޓު ނުވަތަ މި ބިލުގެ އެޑިޓު ބައި ކުރިއަށް ގެންދެވޭނީ އަޅުގަނޑުވެސް ޤަބޫލުކުރަން މިހާރު މި ދަންނަވާ ދެފަރާތެއްގެ ލަފައެއް ލިބިގެން. އެއްކޮޅުން އަޅުގަނޑުމެން ދެން މި މަޖިލީހުގެ ޤާނޫނީ ލަފަ އެއް ހޯދާނީ. ހޯދާފައި ދެން ހަމަ އޭގެއިތުރުން މި ބިލު ހުށަހެޅުއްވި މެންބަރުގެ ފަރާތުން އަސްލު އެއްޗެއް ވިދާޅުވަންދެން އަޅުގަނޑަށް ފެންނަނީ އަޅުގަނޑުމެންގެ މަސައްކަތްތައް ކުރިއަށް ގެންދަން. ސިޔާމް ދެން ނާޒިމް. 

މީދޫ ދާއިރާގެ މެންބަރު އަޙްމަދު ސިޔާމް މުޙައްމަދު ވާހަކަދެއްކެވުން:
އަޅުގަނޑު ވެސް މައްސަލަ އެއް ނެތް އިނގޭތޯ މިސާލަކަށް އެޑިއުކޭޝަން މިނިސްޓްރީގެ ދަށަށް އިނގޭތޯ މި ލޯނު ދިނުމުގެ ލޯނުގެ ހުރިހާ ކަންތައްތައް ކުރުމުގެ ކަންތައްތައް ކުރިއަށް ގެންދިއުމަށް. އެހެންނަމަވެސް، މިއީ ޙަޤީޤަތުގައި ބުނާނަމަ ބަލައިލަންޖެހެނީ ދުނިޔޭގެ އެހެން ޤައުމުތަކުގައި ވެސް ކުރާ ކަމެއްކަން ދެއްތޯ. މިކަހަލަ ލޯނެއް ދިނުމުން މިއީ ޙަޤީޤަތުގައި ލޯނުތަކުގެ ތެރެއިން އެންމެ ބޮޑެތި ރިސްކު އޮންނަ ލޯނު. މިއަށްވުރެ ބޮޑު ރިސްކެއް ނޯންނާނެ. ގެރެންޓީއެއް ދެނީކީ އެއް ނޫން. ރަހުނު ކުރަނީކީ އެއް ނޫން. މީހަކު ބުނާ ބަހަކަށް ބަލާފައި މީހަކަށް ލޯނު ދެނީ. އޭތި އަނބުރާ ބޭންކަކަށް ލިބެނީކީ އެއް ނޫން. އެހެންވީމާ، މިހާ ހިސާބަށް ވެސް މީގައި ވިސްނާލަން ޖެހޭ އެއްޗަކީ މިހާރު ވެސް ހަމަ އަމިއްލަ ޖަމާޢަތްތަކުންނާއި އަމިއްލަ ފަރުދުން ހަމަ މީހުންނަށް ލޯނު ވެސް ދޭ. އެކަމަކު އެ ކަންތައްތައް ވެސް ކުރޭ. އެހެންނަމަވެސް، އެ ގޮތަށް ދީފައި ހުންނަ ލޯނުތަކަށް ދިމާވާ މައްސަލަތައް ވެސް އަޅުގަނޑުމެންނަށް ކޮންމެވެސް ވަރަކަށް އެބަ އެނގޭ. އެހެންނަމަވެސް، އެއީކީ ވިޔަފާރި ކުރާ އުސޫލުން ވިޔަފާރީގެ ބޭންކުތަކުން މި ގޮތަށް ވަކި އަދަދަކަށް ދިނުން މިއީ މައްސަލަ އެއް. ދެން އަޅުގަނޑު ކުރީގައި ބުނީ 25 ޕަސެންޓު އެއީކީ ސަރުކާރުން ބަހައްޓާ ޓެކުސް އެއް އެއީ އިނގޭތޯ. 25 ޕަސެންޓު މި ބަހައްޓަނީ މިސާލަކަށް، 100 ރުފިޔާގެ ލޯނެއް ނަގާކަމުގައި ވާ ނަމަ 25 ޕަސެންޓު ބޭންކުގައި މި ބަހައްޓަނީ އިނގޭތޯ. ބެހެއްޓީމާ، މި ވާގޮތަކީ، ކުރީގައި މިދެންނެވި ގޮތަށް އިޓްރެސްޓު އޭގައި ބޮޑުވަނީ. އަޅުގަނޑު މި ބުނާ އެއްޗަކީ ބޭންކުތަކުން އެމް.އެމް.އޭގައި އެ ބަހައްޓާ 25 ޕަސެންޓުގެ ރިޒަރވްގެ ބަދަލުގައި 15 ޕަސެންޓަށް އޭތި ކުޑަކޮށްލާށޭ. އެއީކީ ސަރުކާރަށް ލިބޭ އާމުދަނީ އެއް ނޫން. އެހެންނަމަވެސް، ސަރުކާރުގެ އެ މީހުންގެ ހުންނަ އެއްޗެއް އެއީ. ބޭންކުތަކުގައި މިހާރު ވެސް އެމް.އެމް.އޭގައި އެންމެ ބޮޑު ރިޒާރވަކަށް މިހުރީ ބޭންކުތަކުން ބަހައްޓާފައި ހުރި 25 ޕަސެންޓު. އެ 250 މިލިއަން ޑޮލަރުން ކަންނޭނގެ މިހާރު ވެސް އެބަ އުޅޭ. އެހެންވީމާ، އޭތި އަޅުގަނޑު މި ބުނާ އެއްޗަކީ އޭތި ކުޑަކޮށްފައި އޭތި ލޯނުގެ ޑިޕާޓްމަންޓަކަށް ނޫނިއްޔާ 15 ޕަސެންޓަށް އޭތި ކުޑަކޮށްފައި ދެން ބާކީ އިންނާނެނޫންތޯ އަދިވެސް 10 ޕަސެންޓު އަޅުގަނޑުމެންގެ އަތުގައި. 10 ޕަސެންޓު ދޭންވީ ނޫންތޯ ދަރިވަރުންގެ ލޯނަށް. ވަކި ފަންޑަކަށް ހަދާފައި މި ބުނާހެން ހަމަ މައްސަލަ އެއް ނެތް އެޑިއުކޭޝަން މިނިސްޓްރީގައި އަޅުގަނޑުމެން ކޮމިޓީ އެއް ހަދާފައި އަދި އެތަނަށް އިންޑިޕެންޑެންޓް މީހަކު ނުދިޔަޔަސް މިނިސްޓަރުގެ ދަށުން ވެސް އަޅުގަނޑުމެންނަށް އެކަން ކުރެވިދާނެ. ނޫނިއްޔާ އަދި އެ ތަނުގެ ތެރެއިން އަޅުގަނޑުމެން ބަޔަކު ނަގައިގެން ވެސް އެ ކަންތައް ކުރެވިދާނެ. އިންޑިޕެންޑެންޓު މީހަކު ލައިފިއްޔާ އަނެއްކާ ވެސް ހަމަ މުސާރަތަކާ އެއްޗެހި އިތުރުވެގެން ދާނީ ދެއްތޯ. އެ ވެސް ހަމަ ކުޑަކުރުން ވެސް ހަމަ މުހިއްމު ކަމަކަށް ވާންޖެހޭނެ. އަޅުގަނޑަކަށް ޤަބޫލެއް ނުކުރެވޭ މި ބިލު އޮތް ގޮތްގޮތަކުންނެއް އަޅުގަނޑުމެންނަށް ހަމަ ޢީސާ ވެސް އަދި އެހެން ބޭފުޅުން ވެސް އެ ވިދާޅުވި ގޮތަށް މި ގޮތައިގެން އަޅުގަނޑުމެންނަށް ކުރިއަށް ގެންގޮސްގެން ބޭންކުތަކަށް މަޖުބޫރުކޮށް ކަލޭމެން މިވެނި ބަޔަކަށް ލޯނު ދޭންޖެހޭނެއޭ އަންހެނުންނަށް ލޯނުދޭން ޖެހޭނެއޭ. ކުޑަކުދިންނަށް ލޯނުދޭން ޖެހޭނެއޭ. މުސްކުޅިންނަށް ލޯނުދޭން ޖެހޭނެއޭ. އައި މީން ވީ ކާންޓު ޑޫ ދީސް ތިންގްސް. އެއީ ޤަބޫލުކުރެވޭ އުސޫލުތަކެއް ނޫން. އަޅުގަނޑުމެން ރައްޔިތުންގެ ތާއީދާއި ރައްޔިތުންގެ ލޯތްބާއި އެ މީހުންގެ މޮޅެތި ރަނގަޅު ބަސްތައް އަޑުއަހާ މީހެއް. އަޅުގަނޑުމެން މަޖިލީހުގެ ގެލަރީގައި ވާހަކަ ދެއްކިދާނެ. ލޯނުވެސް ދޭންޖެހޭނޭ، ކަންތައްތައް ވެސް ކުރަންޖެހޭނޭ. އެހެންނަމަވެސް، އުސޫލެއްގެ ތެރެއިން ދެއްތޯ އަޅުގަނޑުމެންނަށް މިކަން ކުރެވޭނީ. އަޅުގަނޑު ޤަބޫލުކުރަނީ ދެން ނަޝީދު މި ކޮޅަށް ގެންނަވައިގެން އެ ބުނުއްވި ގޮތަށް ހަމަ މި ބިލު އެހެން ފަންޑަކަށް އަދި ގެންގޮސްގެން ނަމަވެސް މިތާނގައި މީތި މި އޮތްގޮތަށް ބޭންކުތަކަށް ލާޒިމުކުރުމަކީ މިއީ އަޅުގަނޑުމެންނަށް ކުރެވޭނެ ކަމެއް ނޫން ކަމުގައި އަޅުގަނޑު ދަންނަވާނީ. ޝުކުރިއްޔާ. 
ރިޔާސަތުން ވާހަކަދެއްކެވުން:

އާދެ، ޝުކުރިއްޔާ. މި ބިލު ހަމައެކަނި މައްސަލައަކަށް ވެގެން ދަނީ ހަމަ މި ބައިތަކަށް ލާޒިމުކުރާ އުސޫލެއް ހުށަހަޅާ ބިލަކަށް ވެގެންދާތީ. މި ފަންޑު ޤާއިމުކުރުމަކީ ހަމަ ތަފާތު ކަމެއް. މިހާރުވެސް އެޑިޔުކޭޝަން މިނިސްޓްރީގައި ހުންނާނެ ފަންޑު ވެސް. އަދި ހަމަ ސްޓޫޑެންޓު ލޯނުތައް ވެސް ހަމަ ދޫކުރައްވަމުން އެބަ ގެންދަވާ. އެހެންވީމާ، އެ އުސޫލުތަކުން އެފަދަ ފަންޑެއް ރީއެމްބާސް ކުރުމާއި ބޮޑު ކުރުމާއި އެ ފަންޑަށް ފައިސާ ހޯދުމާއި އެ ފަންޑެއް ރެގިޔުލޭޓު ކުރުމުގެ ގަވާއިދުތައް ބަދަލު ކުރުމަކީ މުޅިން އެހެން ކަމެއް. އެހެންވީމާ، ޤާނޫނީ ގޮތުން މިހާރު އެޑިޔުކޭޝަން މިނިސްޓްރީގެ ނުވަތަ ސަރުކާރުގެ ސްޓޫޑެންޓު ލޯނު ތަކުގައި އުފެދިފައިވާ ކަންކަން ރަނގަޅު ކުރުމަށްޓަކައި ހަދާ ޤާނޫނަކަށް މި ބަދަލުކޮށްލުން ވެސް އެއީ ތަފާތު ކަމެކޭ. މިހާރު މި ޤާނޫނަކީ ދެންމެ ހަމަ އެހެން ބޭފުޅަކު ވެސް ފާހަގަކުރެއްވި ފަދައިން ބޭންކުތަކަށް ވިޔަފާރި ބޭންކުތަކުން މި ލޯނު ދޫކުރުމަށް ލާޒިމުކުރާ ޤާނޫނެއް. ލާޒިމު ކުރަން ހުށަހަޅާ ބިލެއް ޤާނޫނު ހެދުމަށް ހުށަހަޅާ ބިލެއް. އެހެންވީމާ، މިއީ ތަފާތުވެގެން ދާކަމަކީ. މިހާރު ހަމަ މީގެ ބަދަލުގައި ހުރި ކަންތައް ހުށަހެޅޭ ކަންތަކަށް ބަލާއިރު ސްޓޫޑަންޓްސް ލޯނު ސްކީމްސް އެބަހުރި. ސަރުކާރުގައި މިހާރު ވެސް އެބަހުރި. ވަރަށް ކުރީންސުރެ ހަމަ ހިންގަމުން ގެންދަވާ ސްކީމްތަކެއް ހުންނާނެ. ދެން އެ ސްކީމްތައް ހަރުދަނާ ކުރުމާއި ވީހާ ވެސް ގިނަ ބަޔަކަށް ފުޅާ ކުރުމާއި މިކަހަލަ ކަމަކަށް ބަދަލު ކުރުމަކީ މުޅިން ތަފާތު މަސައްކަތެކޭ. އެއީ ސީދާ މި ބިލުގެ ދަށުގައި ހުރި ކަންތައްތަކެއް ނޫން. ހަމަ އެ ގޮތަށް މިދެންނެވި ފަދަ މިހާރު ހުރި މި ތަފާތު ލޯނު ސްކީމްތައް ބޮޑު ކުރުމަށްޓަކައި ކޯޕަރޭޓް ސޯޝަލް ރެސްޕޮންސިބިލިޓީގެ ދަށުން ބޭންކުތަކާއި އެކިއެކި ވިޔަފާރި މުއައްސަސާތަކުން ވަކި ފައިސާތަކެއް އެއްކުރުމުގެ ހޯދުމުގެ މަސައްކަތްތަކަކީ ވެސް މުޅިން އެހެން ކަމެއް. މި ބިލުގެ މައިގަނޑު މަގުސަދަކީ ޙަޤީޤަތުގައި ހަމަ ދަންނަވާހެން ސްޓޫޑެންޓު ލޯނުތަކެއް ހެދުމަށްޓަކައި ދޫކުރުމަށްޓަކައި ބޭންކުތަކުން ވިޔަފާރި ބޭންކުތަކުން ވަކި އަދަދެއް ލާޒިމު ކުރުމުގެ ބޭނުމުގައި އޮތް ބިލެއް މިއީ. ނާޒިމް. 

ތުޅާދޫ ދާއިރާގެ މެންބަރު ނާޒިމް ރަޝާދު ވާހަކަދެއްކެވުން:

ޝުކުރިއްޔާ މުޤައްރިރު. އަޅުގަނޑު ހިތަށް މި އަރަނީ ކޮމެޓީގައި މި އޮންނަނީ 2 މަރުޙަލާ އެކޭ. އެއް މަރުޙަލާއަކަށް މި އޮންނަނީ މި ބިލު ދިރާސާ ކުރުން. އެއަށްފަހު މި އިންނަނީ ބިލު އިޞްލާޙު ކުރުން. ފުރަތަމަ ކަމަކީ ބިލެއް ކޮމެޓީއަކަށް އައިމާ އެ ބިލެއް ދިރާސާ މި ކުރަނީ ސަރުކާރުގެ އެ ކަމާ ބެހޭ ފަރާތްތަކުންނާއި އަދި އެހެނިހެން މުއައްސަސާތަކުން އެ ކަމާ ބެހޭ މަޢުލޫމާތު ހޯދައިގެން އެއީ ކުރެވިދާނެ ކަމެއްތޯ؟ ނުވަތަ ނުކުރެވޭނެ ކަމެއްތޯ؟ މިކަހަލަ ދިރާސާ އެއް ހެދުމަށްފަހު އެ ދިރާސާގެ މައްޗަށް ބަލާއިރު މިއީ ކުރެވޭނެ ކަމެއް ކަމަށް ނުފެންނަ ކަމަށް ވާނަމަ އަޅުގަނޑު ޤަބޫލުކުރާ ގޮތުގައި ކޮންމެހެން މި ބިލު އިޞްލާޙު ކުރުމުގެ މަސައްކަތެއް އަޅުގަނޑުމެންނަކަށް ނުކުރެވޭނެ. މިސާލަކަށް މިފަދަ ބިލަކާ ބެހޭ ގޮތުން އެންމެ މުހިއްމު އެއްޗެއް ބުނާނީ ރާއްޖޭގެ ސެންޓްރަލް ބޭންކުން. މަރުކަޒީ ބޭންކުން މި ވިދާޅުވަނީ މިއީ ކުރެވޭނެ ކަމެއް ނޫނޭ. މިކަން މިހިނެއް ނުކުރެވޭނޭ. އެހެންކަމަށް ވާއިރު ދެން އަޅުގަނޑުމެން މި ބިލު އިޞްލާޙު ކުރުމުގެ މަސައްކަތް ކުރާނެ ޖާގަ އޮތް ކަމަކަށް އަޅުގަނޑުގެ ޚިޔާލަކަށް ނުފެނޭ. އެހެން މި ދަންނަވަނީ ސެންޓްރަލް ބޭންކުން އެހެން ވިދާޅުވާ އިރުގައި އެ ވިދާޅުވާ އެއްޗަކާ ދެކޮޅަށް އަޅުގަނޑުމެން މި ބިލު އިޞްލާޙު ކުރުމުގެ މާނަ އެއް އެއީ ވާނެ ކަމެއް ކަމަށް ނުފެންނާތީ. އެއަށްވުރެ މާ ރަނގަޅު ވާނެ ކަންނޭނގެ ދެންމެ ޝިޔާމު އެ ފާހަގަކުރެއްވި ފަދައިން ހަމަ އަޅުގަނޑުމެން މިކަހަލަ ފަންޑެއްގެ ދަށުން މި ލޯނުތައް ދޫކުރެވޭނެ ގޮތެއް އެއީ މި ބިލަކާ ގުޅުން ހުރި ކަމެއް ނޫން. އެހެންކަމަށް ވާއިރު ބިލުގެ މަސައްކަތް ކުރުމުގެ މާނައެއް އަޅުގަނޑަކަށް ނުފެނޭ. މި ކޮމެޓީ މަރުޙަލާގައި މި ދިރާސާ ކުރީމަ އަދި ދިރާސާގެ މައްޗަށް ބަލާފައި އަޅުގަނޑުމެން ބިލު އިޞްލާޙު ކުރަންޏާ އިޞްލާޙު ކުރާނީ. ދިރާސާގެ މައްޗަށް ބަލާފައި އަޅުގަނޑުމެން ކުރިއަށް ދަންޏާ ކުރިއަށް ދާނީ ނުވަތަ ހުއްޓާލަންޏާ ހުއްޓާލާނީ. ހުއްޓާލުން ވެސް އެއީ ހަމަ އޮންނަ ކަމެއް. އަޅުގަނޑުމެންގެ ތެރޭގައި މިހާރު މިއުފެދޭ ސަޤާފަތަކީ ބިލެއް ކޮމެޓީއަކަށް އައިސް އެއީ އިޞްލާޙު ކުރަންޖެހޭ އެއްޗެއް ކަމަށް މި އޮންނަނީ ހީވެފައި މަޖުބޫރު ކަމެކޭ އެއީ ކުރަން. އެއީ މަޖުބޫރު ކަމަކަށް ވެގެން ނުވާނެ. ބިލު ބަލައިގަނެފައި ވެސް އަދި ކޮމެޓީން ދިރާސާކޮށްފައި މިއީ ކުރެވޭނެ ކަމެއް ނޫނޭ ވެސް ކިޔާފައި ރިޕޯޓު ހަދާފައި ހަމަ ތަޅުމަށް ފޮނުވަން ޖެހޭނެ އަޅުގަނޑު ޤަބޫލުކުރާ ގޮތުގައި. ޝުކުރިއްޔާ މުޤައްރިރު.

ތިމަރަފުށީ ދާއިރާގެ މެންބަރު މުޙަންމަދު މުސްތަފާ ވާހަކަދެއްކެވުން:

އާދެ، މިއީ ދެން ހަމަހަމަ ކުޑަކުޑަ މިސާލެއް. އަޅުގަނޑު ދަންނަވާނީ ބޭންކުތަކަށް މިކަން ލާޒިމު ކުރުމަކީ ކުރެވިގެން ވާނެ ކަމެއް ނޫނޭ. މިސާލަކީ އަޅުގަނޑުގެ އަމިއްލަ ފައިސާއަކުން އަޅުގަނޑުގެ އަމިއްލަ ފައިސާއަކުން އަޅުގަނޑު ވިޔަފާރިކޮށްކޮށްހުރެފައި ސަރުކާރަށް ބޭނުންވާ ޓެކްސްތަކެއް އަޅުގަނޑު ދައްކަމުން މި ދަނީ. ސަރުކާރަށް ބޭނުންވާ ޓެކްސް އާއި ސަރުކާރުން ވިދާޅުވާ ކޮންމެ އެއްޗެއް އަޅުގަނޑު ދައްކަމުން މިދަނީ. އަޅުގަނޑު އަމިއްލަ ފައިސާ އިން ވިޔަފާރިކޮށްގެން ހުއްޓާ ސަރުކާރަށް އަޅުގަނޑުގެ ސުވާލަކީ ކިހިނެއްހޭ ލާޒިމު ކުރެވޭނީ އަޅުގަނޑަށް އެހެން ބަޔަކަށް އެ ލޯނު ދޭންޖޭހެނެ ކަމަށް. މިއީ އަޅުގަނޑުމެން ވިސްނާލައްވަންޖެހޭ ވަރަށް ކުޑަކުޑަ އެއްޗެއް ހަމަ އަޅުގަނޑުމެންނަށް ވެސް އެނގޭ. ދެން އަޅުގަނޑު ވެސް ޤަބޫލުކުރަން މި ލޯނުގެ އިންތިޒާރުގައި ރައްޔިތުން ތެރެއިން ވަރަށް ގިނަ ބަޔަކު އެބަ ތިބި. އެއީ އަޅުގަނޑުމެން ފްލޯ ތެރޭގައި ވާހަކަ ދެކިގެންދާ ގޮތާއި އަޅުގަނޑުމެންގެ ޝުޢޫރު ފާޅުކުރި ގޮތުން. ދެން އަޅުގަނޑުމެން އިންސާނީ ވަސީލަތް ތަރައްޤީ ކުރުމަށްޓަކައި ލޯނު މިއީ ޤާނޫނެއްގެ ސިފައިގައި މިކަން ނުގެނައި ކަމުގައި އަދި ޤާނޫނެއް ގެނައި ކަމުގައި ވިޔަސް މިކަން ގެންދެވިދާނެ އެހެން ގޮތަކަށް، ހުރިހާ ބޭފުޅުން ފާހަގަކުރެއްވި ގޮތަށް ފަންޑެއް ހުޅުވިދާނެ. ނޫނިއްޔާ އެޑިޔުކޭޝަނާ މިކަން ހަވާލު ކުރެވިދާނެ. މިއީ ކޮމާޝަލް ލޯނެއް ގޮތަށް މިކަން ހަދައިފިއްޔާ ލިބިގަންނަން ސްޓޫޑެންޓުންނަށް ވެސް ބޮޑު ސިންގާ ބަރޑުންނަކަށް ވަނީ. ދޭ ފަރާތަކަށް ވެސް މައްސަލަތަކެއް ޖެހެނީ. އަޅުގަނޑު ބަލަމާ ހިނގާ 15000 ރުފިޔާގެ ލޯނަށް ވެގެން ދިޔަ ގޮތް. އެ ނަފްސުގެ ލޯނަށް ވެގެން ދިޔަ ގޮތް ބަލަމާ ހިނގާ. އެ އަޅުގަނޑަށް ހީވަނީ ހަމަ އެކަހަލަ ނަތީޖާތަކެއްހެން ވެގެންދާނީ. އެހެންވީމާ، އަޅުގަނޑު އެއަށް ދެން މި ކިޔާ އުޅެނީ ނަފްސުގެ ލޯނު. ދެން ޢާއްމުކޮށް ކިޔާ އުޅެނީ. އެހެންވީމާ، އަޅުގަނޑުގެ ހަމަ ޚިޔާލަކީ ވެސް އެހެން ބޭފުޅުންގެ ހެން ހަމަ އެ ފާޅުކުރެއްވިހެން ސިޔާމު ވެސް ވަރަށް ފުޅާ ދާއިރާއެއްގައި މިކަން ވަރަށް ހަމަ ސާފުކޮށް ވިދާޅުވެއްޖެ. އަޅުގަނޑު ވެސް ޤަބޫލު ކުރަން އެއީ މިކަން މިހެން ވެއްޖިއްޔާ އަޅުގަނޑު ހަމަ މިއީ މައްސަލައަކަށް ވާނީ. އެހެންވީމާ އަޅުގަނޑު ވެސް އެ ބޭފުޅުންނަށް ތާއީދު ކުރަމުން އަޅުގަނޑު ހަމަ ޤަބޫލުފުޅު ކުރާނީ އަޅުގަނޑުމެންނަކަށް ލާޒިމެއް ނޫނޭ ހުށަހަޅައިގެން ގެންނަ ކޮންމެ އެއްޗެއް އަޅުގަނޑުމެން މިތާ ތިބެގެން އިޞްލާޙު ކޮށްގެން އަނެއްކާ އައިސް މީތި ފްލޯކޮށްގެން ޤާނޫނަކަށް ހަދާކަން. އަޅުގަނޑުމެންނަކީ އެކަން ކުރަން ތިބި ބައެއް ނޫނޭ. އަޅުގަނޑުމެންނަށް ފެންނަ ގޮތަކަށް އަޅުގަނޑުމެންގެ ޝުޢޫރު ފާޅުކޮށްފައި ބިލު ހުށަހެޅި ފަރާތް ވެސް މި ތަނަށް ގެނެސްފައި މިއީ ކުރިއަށް ގެންދަން ފެންނަ ބިލެއް ނޫން ކަމަށް އަޅުގަނޑުމެން ހުށަހެޅުން އަޅުގަނޑު ޤަބޫލުކުރަނީ ރަނގަޅު ކަމެއް ކަމަށް އެއީ. ޝުކުރިއްޔާ. 

ކެނދިކުޅުދޫ ދާއިރާގެ މެންބަރު އަޙްމަދު ޢީސާ ވާހަކަދެއްކެވުން:

ޢިއްޒަތްތެރި މެންބަރު ނާޒިމް ރަޝާދު އެވިދާޅުވި ވާހަކަފުޅު އަނެންހެން ޤަބޫލު ނުކުރަނީ އެއް ނޫން. އެ ވިދާޅުވީ ވެސް ހަމަ ރަނގަޅު ވާހަކަ އެއް. އަޅުގަނޑުމެން އެ ވިސްނުމުގެ މަސައްކަތް ހަމަ ކުރުން އެއީކީ ބުއްދިވެރި ކަމެއް ވެސް ނޫން. ކޮންމެ ބިލެއް އަޅުގަނޑުމެން ހަމަ ކިތަންމެ ގޯސް ވިޔަސް ކުރިއަށް ގެންދާކަށް ނުޖެހޭނެ. އެކަމަކު އަޅުގަނޑު ދަންނަވަން މިއުޅޭ ވާހަކަ އަކީ އެމް.އެމް.އޭ ކޮމެންޓްސް ގައި ވެސް އެބަހުރި ދުނިޔޭގެ ޤައުމު ތަކުގައި ވެސް މިކަހަލަ މާލީ ފަންޑުތައް ހިންގާ ވާހަކަ އެބަހުރި. އަނެއްކާ މި ބިލުގެ މަގުސަދު ނުގެއްލޭ ގޮތަށް ދިވެހިރާއްޖޭގައި ވެސް އެކަހަލަ ފަންޑެއް ހެދިދާނެ ކަމަށް އެމް.އެމް.އޭ އެޑުވައިސް އަޅުގަނޑަށް ހީވެ އެބަ ދެއްވާފައި އޮންނަހެން ދެއްތޯ. ދެން އަޅުގަނޑު ދަންނަވަން މި އުޅޭ ވާހަކައަކީ މީގެ ޕޮއިންޓަކީ އަޅުގަނޑު ވެސް އެބަ ޤަބޫލުކުރަން ތަޢުލީމީ ފުރުޞަތުތައް ހޯދަ ދިނުމަކީ މީ މުހިއްމު ވިސްނުމެއް ކަމަށް. މުހިއްމު ވިސްނުމެއް ކަމަކު އަޅުގަނޑުމެން މިކަން ކުރަން މިއުޅޭ ގޮތް ގޯސްވެގެން މި އުޅެނީ. އެހެންވީމާ، އަޅުގަނޑު ދަންނަވަން މިއުޅޭ ވާހަކައަކީ ލީގަލް އެޑްވައިސް ހޯދާފައި އެ ގޮތަށް ބަދަލު ކުރެވޭ ކަމަށް ވަންޏާ އަޅުގަނޑުމެން މި ވާހަކަ ދެއްކުން ހުއްޓާލާފައި ފުރަތަމަ ކަމަކަށް ލީގަލް އެޑްވައިސް ހޯދަން އުޅޭށޭ، އަޅުގަނޑުމެންނަށް ބަދަލު ކުރެވިދާނެތޯ ފަންޑަކަށް. އެހެންވެއްޖެ ކަމަށް ވަންޏާ ފަންޑެއް ހިންގުމުގެ ޤާނޫނު މިއީ. ދެން ޝިޔާމް ފާހަގަކުރެއްވި ތަންކޮޅު މިހާރު ވެސް ކިޔަވާ ކުދިން ކިޔަވަން ދޫކޮށްފައި ހުރި ލޯނުތައް އަނބުރާ ނުލިބޭ މައްސަލަ. އެކަމަށް ވެސް އަޅުގަނޑުމެން މި ޤާނޫނުގައި ޚާއްޞަ އުސޫލުތަކެއް ކަނޑައެޅި ދާނެ. މިސާލަކަށް ދަންނަވާ ކަމަށް ވަންޏާ ހަމަ މިވަނި އެވެނި ގޮތްތަކެއް، އޭނަ ވަޒީފާ އަދާކުރާ ތަނުން ވަޒީފާ އަދާ ކުރަން ފެށީމާ އޭނަ ނުދެއްކިޔަސް އޭނަގެ މުސާރައިން ކަނޑާފައި ވެސް ދައްކަދޭންޖެހޭނޭ. ނޫނީ އޭނަ ވިޔަފާރި އެއް ކޮށް ބޭންކަށް އެފައިސާ ޖަމާކުރާ ކަމަށް ވަންޏާ ޖަމާކުރާ ބޭންކަކުން އެފައިސާ ޖެހޭނީ އެލޯނު ދައްކަންޖެހޭ ދިމާލަކަށް އޭނަގެ އެކައުންޓުން ކަނޑާފައި ދައްކަދެނީ. މިކަހަލަ ޚާއްޞަ ގޮތްތަކެއް އަޅުގަނޑުމެން އެފައިސާ ހޯދަން ކަނޑައެޅިދާނޭ. އެ ގޮތަށް ކަނޑައަޅާފައި ވެސް މީތި ފަންޑަކަށް ބަދަލު ކުރެވޭ ކަމަށް ވަންޏާ ބަދަލުކޮށްގެން ހިންގަން އަޅުގަނޑުމެން މި ޤާނޫނު ހަދަން މަސައްކަތް ކުރުމަކީ އަޅުގަނޑަށް ހީވަނީ ޤައުމުގެ ތަޢުލީމީ ފެންވަރު މި ދެންނެވީ ތަޢުލީމީ ޒުވާނުން ގިނަ ކުރަން އަޅުގަނޑުމެންނަށް އޮތް ފުރުޞަތެކޭ. އެހެންވީމާ، އަޅުގަނޑުމެން ފުރަތަމަ ކަމަކަށް އުޅޭށޭ ލީގަލް އެޑްވައިސް ހޯދަން ބަދަލު ކުރެވިދާނެތޯ ފަންޑަކަށް، މި ބިލު މިހާރު މި އޮތް ގޮތުން. މީގެ ފުރަތަމަ ފަށައިގަންނަ ސުރުޚީ ވެސް ބަދަލު ކުރެވިދާނެ. އަޅުގަނޑުމެން މަގުސަދު ވެސް ބަދަލު ކުރެވިދާނެ، ކުރެވޭ ކަމެއް ކަމަށް ވަންޏާ. ދެވަނަ ކަމަކީ އަޅުގަނޑުމެން އުޅޭށޭ މި ބިލު ހުށަހެޅި ޢިއްޒަތްތެރި މެންބަރު މި ކޮމެޓީ އަށް ހާޒިރުކުރަން. ހާޒިރުކޮށްފައި ނޫނިއްޔާ ދެން އުޅޭށޭ މި ވާހަކަ ނުދައްކަމާ މި ތަނުގައި. މިހާރުވެސް މި ދިޔައީ އެއްކޮށް މި ވާހަކައިގައޭ. އަޅުގަނޑުމެން އެންމެނަށް ވެސް އެބަ އެނގޭ މިކަން ނުކުރެވިގެން މިއުޅެނީ ކީއްވެގެންކަން. އެއީ އަޅުގަނޑު މި ދަންނަވާ ވާހަކަ އަކީ. 

ތުޅާދޫ ދާއިރާގެ މެންބަރު ނާޒިމް ރަޝާދު ވާހަކަދެއްކެވުން:

ޝުކުރިއްޔާ މުޤައްރިރު. އާދެ، އަޅުގަނޑު ވެސް ތާއީދު ކުރަން ހަމަ ދަރިވަރުންނަށް ވީހާ ވެސް ގިނަ ފުރުޞަތުތައް މަތީ ތަޢުލީމު ހޯދަން ވީހާ ވެސް ގިނަ ފުރުޞަތުތައް ހޯދައި ދިނުމަކީ ހަމަ އަޅުގަނޑުމެން ހުރިހާ އެންމެންގެ ވެސް އުއްމީދު. އެހެންނަމަވެސް އެމް.އެމް.އޭ ކޮމެންޓުތަކަށް ބަލާއިރު ފުރަތަމަ ކޮމެންޓަކަށް މި އޮންނަނީ ދަރިވަރުން ކިޔެވުމުގެ ލޯނު ބިލުގައި ހުށަހަޅާފައިވާ ގޮތަށް ބޭންކަކަށް ވަކިވަރެއްގެ އަދަދަކަށް ދަރިވަރުން ކިޔެވުމަށް ލޯނު ދޫކުރަން ލާޒިމުކުރާ އުސޫލެއްގެ ދަށުން ދަރިވަރުން ކިޔެވުމުގެ ލޯނު ދޫކުރުމުގެ ސިޔާސަތެއް ގެންގުޅޭ ޤައުމެއް ފާހަގައެއް ނުކުރެވެއޭ. އޭގެ މާނައަކީ ޤާނޫނަކުން އެ ކަމެއް ނުކުރެވެއޭ ޤާނޫނަކުން. ދެން ދެވަނައަށް އޮންނަ ޕޮއިންޓުގައި މި އޮންނަނީ މިހާތަނަށް އެއްކުރެވުނު މަޢުލޫމާތަށް ބަލާއިރު ދަރިވަރުން ކިޔެވުމުގެ ލޯނަކީ ޢާއްމުކޮށް ގިނަ ޤައުމުތަކެއްގައި ޤާނޫނެއްގެ ދަށުން ހިންގޭ ސިޔާސަތެއް ނޫނޭ. އެހެންވީމާ، އަޅުގަނޑުމެން މި ހުރިހާ އެއްޗަކަށް ވެސް އެބަޖެހޭ ވިސްނަން. ސީދާ މަރުކަޒީ ބޭންކުން ދީފައި ހުރި ކޮމެންޓުތަކެއް. މި އެއްޗެހި ބޮލާލާ ޖަހާލުމަކީ އަޅުގަނޑަށް ހަމަ ޤަބޫލުކުރަން ތަންކޮޅެއް ދަތި ކަމެއް. އަޅުގަނޑު ވެސް ހަމަ ތާއީދު ކުރަން ހަމަ ރާއްޖޭގައި ވީހާ ގިނަ ކުދިންނަށް މަތީ ތަޢުލީމު ހޯދައިދިނުމުގެ ފުރުޞަތު އަޅުގަނޑުމެންނަށް ފަހިކުރެވެން އޮތް ގޮތަކަށް ފަހި ކުރުމަކީ ހަމަ ކޮންމެހެން ކުރަންޖެހޭނެ ކަމެއް. އެހެންނަމަވެސް ކޮންމެހެން މި ބިލުގެ ތެރެއިން ނޫނަސް އަދި އެހެން ގޮތަކުން ނަމަވެސް އަޅުގަނޑުމެންނަށް އެކަން ކުރުން އެއީ ހަމަ އަޅުގަނޑު ވެސް ހަމަ ޤަބޫލުކުރާ ކަމެއް. ކޮންމެހެން ކުރަން ޖެހޭނެ ކަމެއް. އެހެންކަމުން މިފަދަ ފަންޑެއް އުފެއްދޭނެ ގޮތެއް ނުވަތަ މި ބިލު އިޞްލާޙު ކުރެވޭނެ ގޮތެއް އޮތްތޯ ބެލުމަށް މި ބިލު ހުށަހެޅުއްވި ޢިއްޒަތްތެރި މެންބަރު ހާޒިރު ކުރުމަކީ މުހިއްމު ކަމެއް ކަމަށް އަޅުގަނޑު ވެސް ދެކޭތީ، ދެން ވަރަށް ގިނަ ޢިއްޒަތްތެރި މެންބަރުން އެ ޚިޔާލަށް ތާއީދު ކުރާތީ އަޅުގަނޑަށް ހީވަނީ އެކަން އަޅުގަނޑުމެން ކުރަންވީހެން. އެހެންނޫނީ އަޅުގަނޑުމެން ވަގުތުތައް ހަމަ ކޮންމެ ދުވަހަކު ބޭކާރު ވެގެން ހިގައިދާނެ. ޝުކުރިއްޔާ. 

ރިޔާސަތުން ވާހަކަދެއްކެވުން:
އާދެ، ޝުކުރިއްޔާ. އަޅުގަނޑުމެން މި ކޮމެޓީގެ ޒިންމާއަކީ ދަރިވަރުންނަށް ލޯނު ލިބިދޭ ފުރުޞަތުތަކެއް ހޯދައި ދިނުމެއް ނޫންހެން އަޅުގަނޑަށް ހީވަނީ. އަޅުގަނޑުމެންގެ ކޮމެޓީގެ ޒިންމާ އަކީ މި ހުށަހެޅިފައި އޮތް ބިލު އިޞްލާޙު ކުރުން. މަޖިލީހުގެ ފްލޯގައި ދެއްކެވި ވާހަކަފުޅުތަކުގެ އަލީގައި މި ބިލު އިޞްލާޙު ކުރެވޭނެ ގޮތަކަށް އިޞްލާޙު ކުރުން. ދެން މި އެއްގޮތަކަށް ވެސް ބަދަލެއް ނުކުރެވިގެން އޭގެ ބަދަލުގައި ދަރިވަރުންނަށް ލޯނުގެ ފުރުޞަތުތައް ހަމަޖައްސައި ދިނުމުގެ އަސްލު އެ ކުރަންވީ ޒިންމާ އެއް މިތާކު އުފުލާކަށް ނުޖެހޭނެ ކަމަށް އަޅުގަނޑަށް ފެންނަނީ. އެއީ ސަރުކާރުގެ ކަމާ ބެހޭ ދާއިރާތަކުން ކުރައްވަން ޖެހޭނެ ކަމެއް ކަމަށް އަޅުގަނޑު ދެކެނީ. އެހެންވީމާ، އެ ކަމަށް ވިސްނުން ބެހެއްޓުން ރަނގަޅު. ދެން އަޅުގަނޑުމެން މިހާ ހިސާބުން މި މަޝްވަރާ ކުރުކޮށްލާފައި ނިންމާލާނީ. އަޅުގަނޑުމެން ތިންކަމެއް އަޅުގަނޑުގެ ނަޒަރުގައި 3 ކަމެއް ކުރަން އެބަ ބޭނުންވޭ، ދެން އަޅުގަނޑުމެން ބިލުގެ މަސައްކަތް ކުރިއަށް ގެންދިޔުމުގެ ކުރިން. އެއީ މަޖިލީހުގެ އިދާރާ ލީގަލް ބޭފުޅުންގެ ފަރާތުން މި ބިލާ ދޭތެރޭގައި މި ބިލު އަޅުގަނޑުމެން މަސައްކަތް ކުރިއަށް ގެންދިޔުމަށް ގެނެވޭނީ ކޮންކަހަލަ ބަދަލުތަކާ ދޭތެރޭ ލަފައެއް ދެއްވުމަށް ދެއްވުމަށާއި އަދި ހަމަ އެ ގޮތުން މި ބިލު ތައްޔާރު ކުރެއްވި މެންބަރު ކުޅުދުއްފުށީ ދެކުނު ދާއިރާގެ މެންބަރު މުޙައްމަދު ނަޝީދު އަޅުގަނޑުމެންނާ އެކު މަޝްވަރާ ކުރެއްވުމަށް ވަޑައިގެން ދެއްވުމަށް. ވަޑައިގެން ދެއްވޭ ދުވަހެއްގައި އަޅުގަނޑުމެން ޑިސްކަޝަން ކުރިއަށް ގެންދާނީ. ދެން މީގެއިތުރުން އަޅުގަނޑު ހަމަ ބޭނުންވޭ ރެކޯޑަށްޓަކައި ފިނޭންސް މިނިސްޓްރީގެ ލަފާ މި ބިލާ ދޭތެރޭ. އަޅުގަނޑަށް ވަރަށް ތަކުރާރުކޮށް ދެންނެވިއްޖެ މިނިސްޓްރީ އޮފް ފިނޭންސް އަށް އަޅުގަނޑުމެންނަށް މިއަށް ލަފައެއް ދެއްވާށޭ. އަޅުގަނޑުމެން އަސްލުގައި ފިނޭންސް މިނިސްޓްރީގެ ލަފާ ވެސް މީގައި ބޭނުންވޭ. ދެން އަޅުގަނޑު މި ކަމާ ބެހޭ ގޮތުން އިތުރަށް ފުރުޞަތު މާ ގިނަ ފުރުޞަތެއް ނުނަންގަވާ އަދި އަޅުގަނޑުމެންގެ އިދާރީ ކަމެއްގެ ވާހަކަ ވެސް ދަންނަވަން އެބަ ބޭނުންވޭ. އަޅުގަނޑު ފުރުޞަތު އަރުވާނީ ޙުސައިނަށް. 

ކޮމަންޑޫ ދާއިރާގެ މެންބަރު ޙުސައިން ވަޙީދު ވާހަކަދެއްކެވުން:

އާދެ، އަޅުގަނޑު ވެސް ދަންނަވާލަން އުޅުނީ ކުރީ ދުވަހު ނިންމާލިއިރުގައި ވެސް އަޅުގަނޑުމެން އެ ގޮތަށޭ ނިންމާލެވިފައި އޮތީ. މި ބިލު ހުށަހެޅުއްވި ޢިއްޒަތްތެރި މެންބަރު މި ކޮޅަށް ކޮމެޓީއަށް ހާޒިރު ކުރައްވައިގެން ނުވަތަ އެ ނޫން ކޮންމެވެސް ގޮތަކުން މިކަން ނިންމެވުމަށް. އާދެ، ދެން އަނެންހެން މި ބިލުގެ ކަންތައް މިހާރު ބާއްވާތީވެ އިތުރު ވާހަކައެއް ނެތް ދަންނަވާކަށް. 

މީދޫ ދާއިރާގެ މެންބަރު އަޙްމަދު ސިޔާމް މުޙައްމަދު ވާހަކަދެއްކެވުން:

މިއަކީ އަޅުގަނޑުވެސް ޤަބޫލުކުރަން މީގައި އެއްކަލަ ބުނާހެން މީހުންނަށް ކަންތައްތައް ކޮށްދޭން އުޅޭ ބައެއް ނޫންކަން. އެއާއި އަޅުގަނޑު ކުޑަކޮށް ތަފާތު. އަޅުގަނޑުމެންނަކީ ރައްޔިތުންނަށް ކަންތައްތައް ހޯދައިދޭން އުޅޭ ބައެއް. ކަންތައްތައް ހޯދައިދޭން ވެސް ބޭނުންވާ ބައެއް. އަދި ސަރުކާރު މެދުވެރިކޮށް ސަރުކާރު ޕުޝްކޮށްގެންވެސް ކަންތައް ކުރަން ބޭނުންވާ ބައެއް. އެހެންވީމާ، މިކަން ކުރެވެންޖެހޭނެ. މި ބިލު އެއްލާލުމެއް ނޫން. މި ބުނި ގޮތަށް މި ގެނެސް ބަހައްޓާފައި ފަންޑަކަށް މީތި ބަދަލުކޮށްގެން މީތި މި މަޤުޞަދު ތައް އަޅުގަނޑުމެންނަށް ހާސިލުކުރެވޭނެ ގޮތްތަކެއް އެބަ ހޯދަންޖެހޭހެން އަޅުގަނޑަށް ހީވަނި. އެހެންވީމާ، ނަޝީދު އަންނަންދެން އެހެން ކަމަކަށް ކުރިމަތިލަމާތޯ. 

ރިޔާސަތުން ވާހަކަދެއްކެވުން:
އާދެ، ނަޝީދު މިހާރު އަޅުގަނޑުމެންނަށް ހަމަ ވީޑިއޯ އިން ފެންނަގޮތުގައި ހަމަ މިހުންނެވީ މަޖިލީހުގެ ފްލޯގައި ވާހަކަފުޅު ދައްކަވަން. އެހެންވީމާ، އެ މަނިކުފާނަށް މިއަދު މި ތަނަށް ވަޑައިގަންނަވަން ދަތިވީ ސަބަބެއް އަޅުގަނޑަށް އެބަ ވަޒަންކުރެވޭ އިނގޭތޯ. މި މަޖިލީހުގެ ގަޑީގައި މި ހިނގަމުންދާތީ، އެ މަނިކުފާނު މިހާރު ހިނގަމުންދާ ބިލާ ބެހޭ ގޮތުން ވާހަކަ ދައްކަވަން އެ ހުންނެވީ. އެހެންވީމާ، އަޅުގަނޑުމެން ދެން އަންނަ ބައްދަލުވުމަކަށް ވަޑައިގެންނެވޭތޯ ދަންނަވާނަން. އިދާރީ މޭޒުން އެކަން ކޮށްލެވޭތޯ ބައްލަވާނެ. އަޅުގަނޑު ދެން ނިންމާލީ. ދެން ނަޝީދު ވަޑައިގަންނަވާ ދުވަހަކުން އަޅުގަނޑު ބިލުގެ މަސައްކަތް ކުރިއަށް ގެންދާނީ. ދެން އޭގެ ކުރިން، އެ ދުވަހަކާ ހަމައަށް އަޅުގަނޑުމެން ގެންދާނީ ޕްރީ ސްކޫލް ބިލުގެ މަޝްވަރާ ތައް. ދެން އެކަމަކު މިއަދު އެއަށް ދިއުމުގެ އަޅުގަނޑު ތި ބޭފުޅުންނަށް ދަންނަވާލާނަން ބޭނުންވާ އިދާރީ ދެތިން ނުކުތާ އެއް އެބަ އޮތް. މަޖިލީހުގެ ރައީސްގެ ފަރާތްޕުޅުން މަޖިލީހުގެ އަމީންޢާއްމު ކޮމިޓީތަކުގެ މުޤައްރިރުންނަށް ފޮނުވާފައިވާ ސިޓީފުޅެއް އެބަ އޮތް. ދެން މިކޮޅަށް، މި ކޮމިޓީ އަށް ފޮނުވާފައިވާ ސިޓީގައި މި ވިދާޅުވަނީ، ރައްޔިތުންގެ މަޖިލީހުގެ ގަވާއިދުގެ 14 ވަނަ މާއްދާގެ (ހ) ގައި އަލަށް މަޖިލިސް އެކުލަވާލެވޭހިނދު، ލަސްވެގެން 2 މަސްދުވަހުގެ ތެރޭގައި ދާއިމީ ކޮންމެ ކޮމިޓީއަކުން ވެސް އެ ކޮމިޓީގެ މަސައްކަތަކާ ގުޅޭ ގޮތުން ސަރުކާރުގެ ދާއިރާތަކުން ޒިންމާ އުފުލަމުންދާ ގޮތް ބަލާނެ ގޮތުގެ ޕްލޭނެއް މަޖިލީހަށް ހުށަހަޅަންވާނެ ކަމުގައި ބަޔާންކޮށްފައިވެއޭ…. ވީމާ، ކޮމިޓީގައި މަޝްވަރާކުރުމަށްފަހު ގަވާއިދުގެ 114 ވަނަ މާއްދާގައި ބަޔާންކޮށްފައިވާ ޕްލޭން އެކުލަވާލެވުމަށްފަހު މަޖިލީހަށް ހުށަހެޅުމަށްޓަކައި ފޮނުއްވައިދެއްވުމަށް ވިދާޅުވިއޭ. ދެން މީގެއިތުރުން ކުރީގައި އަޅުގަނޑުމެން ވާހަކަ ދައްކާފައި އޮތް ގަވާއިދުގެ ވާހަކަ ވެސް ވިދާޅުވެފައި އެބަ އޮތް. އެއީ މަޖިލީހުގެ ގަވާއިދުގެ 133 ވަނަ މާއްދާގެ (ހ) ގައި، ކޮންމެ ކޮމިޓީއަކުން ވެސް އެ ކޮމިޓީ އެއް ހިންގުމުގައި ޢަމަލު ކުރަންވާނެ އުސޫލުތަކާއި ގަވާއިދު ތައް އެ ކޮމިޓީއަކުން ލިޔެ އިޢުލާން ކުރަންވާނެ ކަމަށާއި، ކޮމިޓީ އެކުލަވާލެވުނު ދުވަހުން ފެށިގެން 30 ދުވަހުގެ ތެރޭގައި މަޖިލީހުގެ އިދާރާ މެދުވެރިކޮށް ގަވާއިދު ޝާއިޢު ކުރަންވާނެ ކަމުގައި ވެސް ބަޔާންކޮށްފައިވެއޭ. ވީމާ، ކޮމިޓީގެ ކަންތައްތައް ހިންގުމުގައި ޢަމަލުކުރަންވާނެ އުސޫލުތަކާއި ގަވާއިދު ތައް ކަނޑައެޅުމަށްޓަކައި ތައްޔާރުކުރައްވާ ހަވާލުކޮށްދެއްވުމަށް ދަންނަވަން ވިދާޅުވިއޭ. ކޮމިޓީތަކަށް މިހާރު މަޖިލީހުން ފޮނުއްވާފައިވާ ބިލުތަކާއި މައްސަލަތަކުގެ މަސައްކަތް ފެއްޓެވުމުގެ ކުރިން މަޖިލީހުގެ ގަވާއިދުގައި ބަޔާންކުރާ ގޮތުގެ މަތީގައި ދެންނެވުނު ކަންކަން ފުރިހަމަ ކޮށްދެވުމަށް ދަންނަވަން ވިދާޅުވިއޭ. މިހާރު ޙަޤީޤަތުގައި މިއީ އެ ދެ ކަމަކީ، އެއް ކަމަކީ ގަވާއިދު. ގަވާއިދުގެ މަސައްކަތް ދެން އެބަ ކުރެވޭ. ދެން ގަވާއިދުގެ ޑްރާފްޓެއް އަޅުގަނޑުމެންނާ ހިސާބަށް އައިމަ މަސައްކަތް ކުރިއަށް ގެންދާނީ. ދެން ހަމަ އެ ގޮތުން އަލަށް، އަޅުގަނޑުމެން ދެން މިސިޓީ ބަލާއިރު އަޅުގަނޑުމެން އިތުރަަށް ތައްޔާރުކުރަންޖެހޭ ޑޮކިއުމެންޓެއް އެބަ އޮތް. އެއީ ކޮމިޓީގެ މަސައްކަތާ ގުޅޭ ގޮތުން ސަރުކާރުގެ ދާއިރާ ތަކުން ޒިންމާ އުފުލަމުންދާ ގޮތް ބަލާނެ ގޮތުގެ ޕްލޭނެއް. އެހެންވީމާ، މި ކޮމިޓީގެ ދާއިރާގައި ހިމެނޭ މުއައްސަސާ ތަކުގެ މަސައްކަތްތައް ކުރިއަށް ގެންދާގޮތްތައް ބެލެހެއްޓުމާ ބެހޭ ގޮތުން އަޅުގަނޑުމެން މަޝްވަރާ ކޮށްލަން އެބަޖެހޭ. އެހެންވީމާ، އެ ވާހަކަ ހުރިހާ ބޭފުޅުންނަށް ދަންނަވާލަން. ޝުކުރިއްޔާ. (ވަގުތުކޮޅަކަށްފަހު) އާދެ، އަޅުގަނޑުމެން މިހާރު މަސައްކަތް މި ފަށަނީ ޕްރީ ސްކޫލް ހިންގުމުގެ ބިލު 2009، މި ބިލުގެ މަސައްކަތްތަކަށް. މިހާތަނަށް މީގެ މާ ބޮޑު މަޝްވަރާތަކެއް ކުރިއަށް ގެންދެވިފަ އެއް ނުވޭ. މީގައި އަޅުގަނޑުމެން އިދާރީ މޭޒުން ކޮށްދެއްވާފައިވާ މަސައްކަތަށް ބަލާއިރު، މިހާރު ސަރުކާރުގެ ބައެއް ދާއިރާތަކަށް މި ބިލާ ބެހޭ ގޮތުން ފެނިވަޑައިގަންނަވާ ގޮތުގެ މަޢުލޫމާތު ދެއްވުމަށް ސިޓީތަކެއް ފޮނުއްވާފައި އެބަވޭ. އަޅުގަނޑުމެންނަށް އެ މަޢުލޫމާތުތައް ދެއްވުމަށް ޑެޑްލައިނެއް އަރުވާފައިވާނީ 10 އޭޕްރީލަށް. 11 އޭޕްރީލް އާ ހަމައަށް އެ މަޢުލޫމާތު ފޮނުއްވައިދެއްވުމަށް ދަންނަވާފައިވާނެ. ދެން މިހާރު އަޅުގަނޑުމެން އަތުގައި ހުރި މަޢުލޫމާތުތަކަށް ބަލާއިރު ދިވެހިރާއްޖޭގެ ތަޢުލީމު ކުރިއަރުވާ މަރުކަޒުގެ ފަރާތުން ޕްރީ ސްކޫލް ބިލަށް ކޮމެންޓު ފޮނުއްވާފައި އޮތް ލިއުމެއް ތި ބޭފުޅުންގެ އަތްޕުޅުގައި ވާނެ. މީގެއިތުރުން ދެން މަޖިލީހުގެ ފްލޯގައި މެންބަރުން ފާހަގަކުރައްވާފައިވާ، ދެއްވާފައިވާ ޚިޔާލުފުޅުތަކުގެ މަޢުލޫމާތު ވެސް ވާނެ. ދެން ޖުމްލަގޮތެއްގައި މި ބިލުގެ މަޝްވަރާތައް މިހާރު ފެއްޓިދާނެ. އަޅުގަނޑު މި ބިލުގެ މަސައްކަތް ފެއްޓުމުގެ ގޮތުން ފުރަތަމަ ފުރުޞަތު އަރުވާނީ މި ބިލު ހުށަހެޅުއްވި މެންބަރު. ދެން އަޅުގަނޑުމެން ކޮމިޓީ ތެރޭގައި ހިމެނިވަޑައިގަންނަވާ ބޭފުޅެއް. އެހެންވީމާ، ސިޔާމް މިއާ ދޭތެރޭގައި ކޮމެންޓެއް، ޚިޔާލެއް މި ވަގުތު ފާޅުކުރަން އޮތް ކަމަށް ވަންޏާ ފުރުޞަތު އަރުވަން. ޝުކުރިއްޔާ.

މީދޫ ދާއިރާގެ މެންބަރު އަޙްމަދު ސިޔާމް މުޙައްމަދު ވާހަކަދެއްކެވުން:
އާދެ، ޝުކުރިއްޔާ. ޕްރީ ސްކޫލް ހިންގުމުގެ ބިލު، މި ބިލު ދެން ކޮންމެ ގޮތެއް ވިޔަސް މި އޮތީ އަޅުގަނޑުމެންގެ މަޖިލީހަށް ހުށަހަޅައި މަޖިލީހުން ޢިއްޒަތްތެރި މެންބަރުން ބަލައިގަނެ މި ހިސާބަށް ކޮމިޓީ އަށް އައިސް. ފްލޯގައި ހަމަ އަޅުގަނޑަށް ފާހަގަކުރެވުނު ގޮތުން ހަމަ ގިނަ ހުރިހާ މެންބަރުން ވެސް މި ބިލަކީ ރާއްޖެ އަށް ވަރަށް ފައިދާ ހުރި ބިލެއް ކަމުގައި ދެކިގެން ދިޔަ. ހަމަ އެއާއެއްކޮށް މީގައި ތަންކޮޅެއް ބޮޑަށް މި ބިލުގައި ސަރުކާރަށް ޙަޤީޤަތުގައި އެ މީހުންގެ ޒިންމާ، ސަރުކާރުގެ ބޮލުގައި އެޅޭ ޒިންމާ ތަންކޮޅެއް ކުޑަ. ނޫނިއްޔާމު ތަންކޮޅެއް އެހާ ހަރުދަނާ ގޮތެއްގައި ނޫން ކަމަށް މި ބިލު ބައްޓަން ކުރެވިފައި މިހިރީ ބައެއް ބޭފުޅުން ވިދާޅުވި. އެއީ މަޖުބޫރު ކުރަންޖެހޭނެއޭ ކޮންމެ ސަރުކާރަށް އެކަން ކުރަން. އެހެންނަމަވެސް އަޅުގަނޑު މީތި ހުށަހަޅާފައި މި އޮތީ ސަރުކާރުގެ ވެސް ކެރިކުޅަނާދަނަ މިންވަރަކަށް ބަލައިގެން ކަންތައްތައް ކުރިއަށް ގެންދެވޭތޯ ބަލަން. އެހެންނަމަވެސް މި ބުނުއްވާހެން މި ފަށާތަޢުލީމަކީ ހަމަ ޙަޤީޤަތުގައި ވެސް، ކުއްޖާގެ އުމުރުން 1 އަހަރާއި 5 އަހަރާއި ދޭތެރެއަކީ ޙަޤީޤަތުގައި ވެސް ލިބޭ އެންމެ ފުރިހަމަ ޓްރޭނިންގ ލިބޭ އަހަރަކަށް ވާއިރުގައި، އަނެއްކާ ދިވެހިރާއްޖޭގެ ޤާނޫނުއަސާސީގައި މިކަން ވަރަށް ބޮޑަށް އަޅުގަނޑުމެންގެ މައްޗަށް ލާޒިމުކޮށްފައި އެބަ އޮތް މިކަހަލަ ޤާނޫނެއް ހަދައި އަދި ކޮންމެ ދިވެހި ދަރިއަކީ ވެސް ފުރިހަމަ ފެށޭ ތަޢުލީމެއް ލިބޭ ދަރިއަކަށް ވާންޖެހޭނެ ކަމަށް. އެހެންވީމާ، މި ބިލު އަޅުގަނޑުމެންގެ މާއްދާއަކުން މާއްދާއަކުން ގޮސް ބަލާ، އަޅުގަނޑުމެންގެ މި ކޮމިޓީގައި ތިބި ބޭފުޅުންގެ ވެސް އެންމެ ހިތްހަމަޖެހުމާއި، އަދި މަޖިލީހުގައި ބޭފުޅުން ދެއްކެވި ވާހަކަތަކާ އެއްގޮތަށް ވީހާވެސް ރައްޔިތުންނަށް މީގެ ފައިދާ އާއި މަންފާ އެންމެ ފުރިހަމަ ގޮތުގައި ލިބޭނެ ގޮތަކަށް މި ބިލު ބައްޓަންވެގެން މި ކޮމިޓީ އިން ދިއުމަކީ އަޅުގަނޑުގެ ވަރަށް ބޮޑު އެދުމެއް. އެއްގޮތަކަށްވެސް އަޅުގަނޑު މި ބިލު ވަކިގޮތަކަށް ގެންދާކަށް ބޭނުންވެގެންނެއް ނޫން މި އުޅެނީކީ. ހަމަ މީގެ ހަމަ ހުރިހާ މެންބަރުންގެ ވެސް، އެންމެ ބޭފުޅުންގެ ފުރިހަމަ ތަނަވަސް ޚިޔާލުފުޅު މި ބިލަށް ދެއްވާ މި ބިލަށް ގެންނަންޖެހޭ ކޮންމެ ރަނގަޅު އިޞްލާޙެއް ގެނައުމުގެ ހަމަ ފުރުޞަތު އަޅުގަނޑު ދޭނަން. އަޅުގަނޑު ދޭން ވެސް ބޭނުން. އެހެންވީމާ، މި ބިލައިގެން ކުރިއަށް ހަމަ ހުރިހާ ބޭފުޅުން ވެސް ދިއުމަކީ އަޅުގަނޑު އެދޭ ކަމެއް ކަމުގައި ދަންނަވާލަން. ޝުކުރިއްޔާ.
ކެނދިކުޅުދޫ ދާއިރާގެ މެންބަރު އަޙްމަދު ޢީސާ ވާހަކަދެއްކެވުން:
އަޅުގަނޑު ހަމަ ވަރަށް ވަރަށް ވަރަށް ތާއީދ ުކުރާ ބިލެއް މިއީ. ތަކުރާރުކޮށް އަޅުގަނޑު މަޖިލީހުގައި ވެސް އެ ވާހަކަ ދެންނެވިން. ތަޅުމުގައި ވެސް. އެކަމަކު ޝިޔާމު އެ ވާހަކަ ފާހަގަ ވެސް ކުރައްވައިފި. އަޅުގަނޑުމެން ވިސްނާލަންޖެހޭ ނުކުތާއެއްހެން އަޅުގަނޑަށް ހީވަނީ ދައުލަތަށް ކެރިކުޅަދާނަކަން ހުރި މިންވަރަކުން އެކަން ފޯރުކޮށްދިނުން. އެހެންނަމަވެސް އަޅުގަނޑުމެންނަށް ހަމަ އޭގެއިތުރުން ވެސް އަޅުގަނޑުމެން ކުރަން ވަރަށް މަޖުބޫރު ކަންތައްތަކެއް އަޅުގަނޑުމެންނަށް މިހާ ހިސާބަށް ވެސް ނުކުރެވިފައި މި އޮތީ. އެއީ ޕްރީ ސްކޫލް ތަޢުލީމު ދޭނެ ފެންވަރެއް އެޑިއުކޭޝަނުން ކަނޑައެޅިފައި އޮތުން ވެސް ވަރަށް މުހިއްމު. މި ޤާނޫނުގައި އެބައި ވެސް އެބަ އޮތް. އެހެންވީމާ، އަޅުގަނޑަށް ހީވަނީ މިއީ ހަމަ ވަރަށް ރަނގަޅު ބިލެއްހެން. އަޅުގަނޑުމެން މި އިޞްލާޙުކުރަމުންދާއިރު އަޅުގަނޑުގެ ސަމާލުކަން ހަމަ އެބަހުރި ސަރުކާރަށް އެ ޚަރަދުތައް ކުރެވޭ ފެންވަރަށް، މިހާރު މިހުރީ އެ ފެންވަރަށްތޯ ބެލުމުގެ ގޮތުން ފިނޭންސް މިނިސްޓްރީ އާއި އެޑިއުކޭޝަން އާ، މި ކަމާ ގުޅޭ ދާއިރާތައް މި ކޮމިޓީ އަށް ހާޒިރުކޮށް އެ ބޭފުޅުންގެ ޚިޔާލު މިކަމުގައި ހޯދުން. ދެން ހަމަ ކުރީ، އަޅުގަނޑުމެން މި ކޮމިޓީގެ އިޞްލާޙު ކުރަން ފެށި ބިލުގެ ތަޖުރިބާ އިން އަޅުގަނޑު ހަމަ، ފުރަތަމައިނުން ވެސް އަޅުގަނޑު ހަމަ ވަރަށް ބޭނުންވޭ ބިލުގެ މަސައްކަތް މާއްދާ އަކުން މާއްދާ އަކުން ބަދަލުކުރުމުގެ މަސައްކަތް އަޅުގަނޑުމެން ޢަމަލީގޮތުން ފަށައިގެން ކުރިއަށް ގެންދިއުމުގެ ކުރީގައި އަޅުގަނޑުމެން ކުރަންޖެހޭ ކަމެކޭ މަޢުލޫމާތު ހޯދަން އަޅުގަނޑުމެން މި ތަނަށް ހާޒިރުކުރަން ބޭނުންވާ ފަރާތްތައް ހާޒިރުކޮށް އެ މަޢުލޫމާތުތައް މި ތަނަށް އެއްކުރުމަށްފަހު ދެން އަޅުގަނޑުމެން ފަށައިގަންނަންވާނީ. އެހެންނޫނީ މި ވާގޮތަކީ އަޅުގަނޑުމެން ޢަމަލީ މަސައްކަތްތަކެއް މި ތަނުގައި ކޮށް ވަގުތުތަކެއް ބޭކާރުވެގެން ދާފަހުން އަޅުގަނޑުމެންނަށް މި އެނގެނީ އާނ މިއީ އަދި މި ގޮތަށް ކުރެވޭނެ ކަމެއް ނޫންކަން. މިސާލަކަށް ސަރުކާރަށް އެ ޚަރަދު ކުރާކަށް ކުޅަދާނަ އެއް ނޫންކަން. ނޫނީ އެޑިއުކޭޝަނުން ޕްރީ ސްކޫލްތައް ހިންގުމާ ހަވާލުވާކަށް ބޭނުމެއް ނޫންކަން. އެހެންވީމާ، އެ މަޢުލޫމާތުތައް ހޯދައި އޮޅުން ފިލުވާފައި އެ ބޭފުޅުން އެކަން ކުރަން ބޭނުންވަނީ ކޮންގޮތަކަށްތޯ އެ ބޭފުޅުންގެ އެހީތެރިކަން ފޯރުކޮށްދޭނީ ކިހާ ވަރަކަށްތޯ. ދައުލަތުގެ މާލީ ތަނަވަސްކަން މި ކަމަށް ހުރީ ކިހާ ވަރަކަށްތޯ. މި ހުރިހާ އެއްޗެއް އޮޅުން ފިލުވާފައި މަޢުލޫމާތު އެއްކޮށްފައި ފަށަންވީ. މިއީ ހަމަ ކޮންމެހެން ކުރަންޖެހޭ ކަމެއް. އަޅުގަނޑު ހަމަ އެއަށް ފުރިހަމައަށް ތާއީދު. މި ބިލު ކޮންމެ ގޮތަކަށް ބައްޓަން ކޮށްގެންވެސް ޕްރީ ސްކޫލް ތަޢުލީމު ދޭނެ ސްޓޭންޑަޑެއް ކަނޑައެޅިފައި އޮންނަންޖެހޭނެ. އެކަމަށް ސަރުކާރުން ކޮމިޓު ކުރެވޭނެ ވަރެއް ކަނޑައެޅިފައި އޮންނަންޖެހޭނެ. އެކަން ހިންގާނެ ފަރާތްތަކެއް ކަނޑައެޅިފައި އޮންނަންޖެހޭނެ. މިހާރު މި އޮންނަ ގޮތުން ވިއްޔާ ބައެއް ރަށްރަށުގައި ޕްރީ ސްކޫލް ޚިދުމަތް ނުވެސް ދޭ އިނގޭތޯ. ޝުކުރިއްޔާ.
ކޮމަންޑޫ ދާއިރާގެ މެންބަރު ޙުސައިން ވަޙީދު ވާހަކަދެއްކެވުން:
އާދެ، އަޅުގަނޑު ހަމަ ޢީސާގެ ވާހަކަ އަށް ތާއީދުކޮށްލަން ވެގެން. ދެން އެކަމަކު ކުރީ ދުވަހު ހަމަ، ކޮމިޓީގެ މީގެ ކުރީ ދުވަހުގެ ބައްދަލުވުމުގައި ވެސް ނިމިފައި އޮންނާނެ. މި ބިލުގައި ވެސް ހަމަ އެބައުޅޭ ކުރީގައި ދަރިވަރުގެ ލޯނުގެ ބިލު ކަހަލަ ބައެއް މާއްދާ ތައް އެބައުޅޭ. މިސާލަކަށް 4 ވަނަ މާއްދާގައި، އަދި ބިލު ފަށަމުން ވިދާޅުވެފައި މި އޮތީ ވެސް ހަމަ އެކަހަލަ ގޮތަކަށް. 4 ވަނަ މާއްދާ ގައި (ނ) ގައި ހަމަ ޅަފަތުގެ ކުދިން ދިރިއުޅޭ ކޮންމެ ރަށެއްގައި ސަރުކާރުގެ ޕްރީސްކޫލެއް ގާއިމުކޮށް ހިންގުން ނުވަތަ ސަރުކާރުން އެހީދޭ ޕްރީސްކޫލެއް ކޮންމެ ރަށެއްގައި ހުރުން ލާޒިމުކުރުން. އެހެންވީމާ، އަނެއްކާ ވެސް މިއޮތީ ހަމަ އެކަހަލަ ކަމެއް. އަޅުގަނޑަށް ހީވަނީ މި ބިލު ޢީސާ ވިދާޅުވި ގޮތަށް ދިރާސާކުރަން ފެށުމުގެ ކުރިން އަޅުގަނޑުމެން އެބަޖެހޭ ކަންނޭނގެ އެޑިއުކޭޝަން މިނިސްޓްރީ އާއި ފައިނޭންސް މިނިސްޓްރީ އާ މި ތަންތަނުގެ ލަފާ ހޯދަން. މި ވެދާނެ ކަމެއްތޯ. އެއީ އަޅުގަނޑު އެހެން ބަލައިލާއިރުގައި ކޮންމެ ރަށެއްގައި ޕްރީސްކޫލް ހިންގުމަކީ ވަރަށް ބޮޑު ޚަރަދަކަށްވެފައި އެކަން ނުކުރެވިގެން ހަމަ ކުރީ ސަރުކާރުގައި ވެސް މި ސަރުކާރުގައި ވެސް ވާހަކަ ދައްކަމުން ދާ ކަމެއް. އެހެންވީމާ، ހަމަ އަދި ވެސް މި ބިލުގެ ކަންތައް ކުރިއަށް ގެންދިއުމުގެ ކުރިން ފައިނޭންސް މިނިސްޓްރީ އާއި އެޑިއުކޭޝަން މިނިސްޓްރީ އާ ވާހަކަ ދައްކާލައި ލަފައެއް ހޯދާލަން ކޮންމެހެން މުހިއްމު. އެހެންނޫނީ އަޅުގަނޑުމެން އަނެއްކާވެސް މިތާ އެތައް ދުވަހެއް މިހެން މަސައްކަތް ކޮށްފައި އެންމެ ފަހުން ނިމޭއިރު މި ނުވާ ކަމަކަށް ވެއްޖެއްޔާމު ވަރަށް ބޭކާރު މަސައްކަތްތަކެއް އެ ކުރެވުނީ. ޝުކުރިއްޔާ.
ރިޔާސަތުން ވާހަކަދެއްކެވުން:
އާދެ، ޝުކުރިއްޔާ. މަޢުލޫމާތު ހޯދުމަށް ކުރީ ދުވަހުގެ ބައްދަލުވުމުގައި ދެއްވި ލަފަ އާ ގުޅިގެން އެޑިއުކޭޝަން ދެން، ސެންޓަރ ފޮރ ކޮންޓިނިއުއިންގެ އެޑިއުކޭޝަން، އެ ތަނާ އަދި ފިނޭންސް އަށް ސިޓީ ފޮނުވިފައިވާ ކަމަށް މި ވިދާޅުވަނީ. ދެން އަޅުގަނޑުމެންނަށް އެ މަޢުލޫމާތު ލިބޭނީ ކުރިން ދެންނެވިހެން 11 އޭޕްރީލްގައި. ކުރީ ފަހަރު ވެސް މަސައްކަތް ފަށަމުން އަޅުގަނޑު ކުރިއަށް ގެންދަން އުޅުނީ މި ގޮތަށް. އެކަމަކު އަޅުގަނޑުމެންނަށް ބައެއް ތަންތަނުން މަޢުލޫމާތު ލިބުނު. އެ ލިބުނު މަޢުލޫމާތުގެ އަލީގައި ހަމަ އެޑިޓުތަކެއް ފެއްޓީ. ދެން މި ބިލާ އަޅުގަނޑުމެން މިހާތަނަށް މަސައްކަތް ކުރަމުންގެންދާ ސްޓޫޑެންޓު ލޯނު ބިލާ ވަރަށް ތަފާތު. މީގައި އަޅުގަނޑު ހިތުން ޙަޤީޤަތުގައި ހަމަ މި އަޅުގަނޑުމެންގެ މަޝަވަރާތަކުގެ ތެރެއިން ވެސް ހަމަ މަސައްކަތްތަކެއް ކުރިއަށް ގެންދެވޭނެ. މަޢުލޫމާތު ލިބުނީމަ، ދެން މަޢުލޫމާތު ލިބުނީމަ ނިންމަންޖެހޭނެ ކަމަކީ މިކަމަކީ މިސާލަކަށް ސަރުކާރުން ކޮންމެހެން ކުރަން ލާޒިމުކުރުވާނެ ކަމެއްތޯ ނޫންތޯ. އެބައި އަޅުގަނޑުމެންނަށް ނިންމޭނީ ބަޖެޓުން ޚަރަދުކުރެވޭ ކަމަށް ވަންޏާ، ފިނޭންސް މިނިސްޓްރީ އެ ގޮތް ދެކިވަޑައިގަންނަވާ ކަމަށް ވަންޏާ ނުވަތަ އެޑިއުކޭޝަން މިނިސްޓްރީ އިން އެ ގޮތް ޤަބޫލުކުރައްވާ ކަމަށް ވަންޏާ. އެކަމަކު ކޮންމެ ރަށެއްގައި ވެސް ޕްރީ ސްކޫލް ހުންނަންވާނެ ކަމުގެ، ނުވަތަ މުޅި ސަރުކާރާއި މުޖުތަމަޢު ދެ ފަރާތް ޒިންމާވެގެން މިކަން ކުރުމަށް އަސްލު ބާރު އަޅާ ގޮތަށް ބިލު ގައިމު ވެސް އެ ގޮތަށް އެކުލަވާލެވިދާނެ. 

(ވަގުތުކޮޅަކަށްފަހު)  
ވައިކަރަދޫ ދާއިރާގެ މެންބަރު ޢަލީ ޢާރިފު ވާހަކަދެއްކެވުން:
އާދެ، އަޅުގަނޑުވެސް ޙުސައިން ވަޙީދާއި ޢީސާ އާ ދެ ބޭފުޅުން އެ ވިދާޅުވި ޚިޔާލުފުޅު އަޅުގަނޑު ވަރަށް ތާއީދުކުރަން. އެއީ ސަބަބަކީ އަޅުގަނޑުމެން ވަކި ހިސާބަކަށް މަސައްކަތް ގެންދާފަހުން ސަރުކާރުގެ ފަރާތްތަކުން މި ކުރެވިދާނެ ކަމެއްތޯ ނުވަތަ ނޫންތޯ، އަޅުގަނޑުމެން މި ހޯދާ ޚިޔާފުޅުތަކުގައި އެއީ ކުރެވެން ނެތް ކަމެއް ކަމަށް ވެއްޖެއްޔާ، ޝިޔާމު ހުށަހެޅުއްވީ މިއީ ވަރަށް މާތް މަޤުޞަދެއްގައި ހުށަހެޅުއްވި ބިލެއް. އެހެންނަމަވެސް އަޅުގަނޑުމެންނަށް މިހާރު އެކަމައިގެން ކުރިއަށް ދެވޭނެ ކަމަށް އެ ބޭފުޅުން ވިދާޅުނުވާ ކަމަށް ވެއްޖެއްޔާ އަޅުގަނޑުމެންގެ މަސައްކަތްތައް ބޭކާރުވުމަކީ އެއީވެސް އެކަށީގެންވާ ކަމެއް. އެހެންނަމަވެސް އިތުރު ތި ވިދާޅުވަނީ އެގާރަވަނަ ދުވަހޭ މަޢުލޫމާތެއް ލިބެން އަންނަނީ. އެއީ އަދި ހައެއްކަ ދުވަސް އެބައޮތް. އެހެންވީމާ، އިތުރަށް އަޅުގަނޑުމެންނަށް މީގެތެރޭގައި ބަލައިލެވިދާނެ ސީދާ ފައިސާ އާ ނުބެހި ދެން އެ ހުންނަ މާއްދާތަކަށް އަޅުގަނޑުމެންނަށް ގެނެވިދާނެ އިޞްލާޙެއް ނޫނިއްޔާ ހުށަހަޅުއްވާފައި ހުރި ޚިޔާލުފުޅުތަކަށް ބަލާފައި، ޚިޔާލުފުތަކުގެ އަލީގައި އަޅުގަނޑުމެންނަށް ގެނެވިދާނެ ބަދަލެއް އޮތްތޯ. ޝުކުރިއްޔާ.

ރިޔާސަތުން ވާހަކަދެއްކެވުން:

އާދެ، ޝުކުރިއްޔާ ޢާރިފް. އަޅުގަނޑުމެން އަދި އަޅުގަނޑުމެންގެ މަސައްކަތުގައި އަދި އެބަހުރި އަދި ޙަޤީޤަތުގައި ކުރިން އަޅުގަނޑު ދެންމެ އަޅުގަނޑު ފާހަގަކޮށްލި ސިޓީގައި މަޖިލިސްގެ ރައީސް އިޝާރާތް ކުރައްވާ ފޮނުއްވާފައިވާ ސިޓީގައި ވިދާޅުވާ ފަދައިން އަޅުގަނޑުމެންނަށް މި އެކުލަވާލަންޖެހޭ ޕްލޭނަކާއި މަސައްކަތް ނިންމަންޖެހޭ ގަވާއިދެއް އެބަ އޮތް. އެހެންވީމާ، މަސައްކަތް މި އަންނަ ހަފްތާ ތެރޭގައި ނުވަތަ މި ހަފްތާ ދެން އޮތް ދުވަހުގައި ކުރިއަށް ގެންދެވިދާނެ. ޝޯޓް ލޯނުގެ ބިލުގެ މަސައްކަތް މިސާލަކަށް ބުދަ ދުވަހު ގެންދެވިދާނެ. އެހެންވީމާ، އަޅުގަނޑުމެންނަށް އަދި ފުރުޞަތުތަކެއް އެބަހުރި. ދެން، ބިލާ ބެހޭ ގޮތުން ހަމަ ޢާއްމުކޮށް މި ދައްކަވާ ޚިޔާލު ބަދަލުކޮށްލެވޭނެ ފުރުޞަަތަކެއް އެބަހުރި. އަޅުގަނޑު ވެސް ފާހަގަކޮށްލަން ބޭނުންވާ ނުކުތާތަކެއް އެބަހުރި. އެއީ އަދި ކޮންމެ ފިނޭންސް ނުވަތަ އެޑިއުކޭޝަން މިނިސްޓްރީން ފުރިހަމަ މަޢުލޫމާތު ނުލިބުނު ކަމުގައި ވިޔަސް މިއާ ބެހޭ މަޝްވަރާކޮށްލެވޭ ކަންތައް އެބަހުރި. އެއްކަމަކީ މި ބިލުގައި ކަނޑައެޅިފައި ހުރި ބައެއް ކަހަލަ ޝަރުތުތައް ޚާއްޞަކޮށް ފެންވަރުތަކަށް ބަލާ ކަމަށް ވަންޏާ އެ ފެންވަރުތަކުގެ އަޅުގަނޑު ކުރީ ދުވަހު ފާހަގަކޮށްލާފައި ވާނެ އެދުވަހު. މި އަޅުގަނޑު ތަކުރާރުކޮށްލާނަން. މި ޤާނޫނުގައި ބައެއް ކަހަލަ ފެންވަރުތައް ކަނޑައެޅިގެން މާ ސްޓްރޯންގކޮށް އޮތުމަށްވުރެ ރެގިއުލޭޝަން އުފައްދާނެ ކަހަލަ މެކޭނިޒަމެއް ގާއިިމުކުރުވާފައި، ކޮންމެވެސް އެހެން ރެގިއުލޭޝަނެއްގެ ދަށުން ޕްރީސްކޫލް މިސާލަކަށް ކިޔަވާދޭ ތިބެންޖެހޭ މީހުންގެ ފެންވަރާއި ނުވަތަ ޕްރީ ސްކޫލެއްގައި އެކިއެކި ވަޒީފާތައް އަދާކުރަންޖެހޭ މީހުން ޝަރުތުތަކާއި މިކަހަލަ ކަންތައްތައް ޤާނޫނުން ބޭރުކޮށްފައި ރެގިއުލޭޝަނެއްގެ ތެރައަށްލުން އެއްގޮތަކުން އަޅުގަނޑުމެންނަށް ތަންފީޛު ކުރުމަށް ފަސޭހަވާނެ. މިހާރު މި ކަނޑައެޅިފައިވާ ބައެއް ކަހަލަ ފެންވަރުތަކަށް ނުވަތަ މިންވަރުތަކަށް ބަލާއިރު މި ހުށަހެޅިފައިވާ ގޮތަށް ރާއްޖޭގައި މިހާރު ހިންގާ އެއްވެސް ޕްރީސްކޫލެއް އަދި ފިޓެއް ނުވާނެ. އެހެންވެއްޖިއްޔާ ޤާނޫނީ ގޮތުން އެއަަށް ދަތިވާ ކަންތައްތަކެއް ދިމާވެދާނެ. އެހެންވީމާ، އަޅުގަނޑުމެން އެެއްކަމަކަށް މަަސައްކަތް ކޮށްލެވޭނެ މި ބިލުގައި ހުށަހަޅާފައި ހުރި ބައެއް ކަހަލަ ޝަރުތުތަކަކީ ގަވާއިދުގެ ދަށުން ތަންފީޛު ކުރެވޭނެ އަދި ތަންފީޛުކުރާނީ ކޮން މިނިސްޓްރީއެއްތޯ. ދެން ޑިޕާރޓްމަންޓެއްގެ ވާހަކަ އެބައާދޭ، އެ ގޮތަށް އެ ބަދަލު ކުރެވިފައި އެއަށްވުރެ ތަންކޮޅެއް ލުއިކޮށްފައި، އެކަމަކު ޕްރީސްކޫލެއް ހިންގަން ކޮންމެ ރަށެއްގައި ވެސް ނުވަތަ ކޮންމެ އަވަށެއްގެ ސަރަހައްދުގެ ތެރޭގައި ޕްރީސްކޫލް ހުރުމަށް ބާރު އަޅާ ގޮތަށް މި ޤާނޫނު މި ބިލު ބައްޓަންކުރަން މަސައްކަތް ކުރެވިދާނެ. ދެން، މިހާ ހިސާބަށް އަޅުގަނޑުމެން މި މަސައްކަތް މިއަދަށް ނިންމާލާފައި، ދެން، އަޅުގަނޑުމެން ބުދަ ދުވަހުގައި މަސައްކަތް ކުރިއަށް ގެންދާނީ. އަޅުގަނޑުމެން މެންބަރެއްގެ ފަރާތުން ރިކްއެސްޓުކޮށްފައި އެބަ އޮތް އަޅުގަނޑުމެން މި ދެ ބައްދަލުވުން މި އޮންނަނީ ހަމަ ކޮންމެ ހޯމަ، ބުދައެއްގެ ހަމަ އެއްގަޑިއެއްގައި ކަމަށްވާތީ ކޮންމެވެސް ވަރަކަށް އަޅުގަނޑުމެން އެބަ ވިސްނާލަންޖެހޭ އެހެން ގަޑިއާ ދޭތެރޭގައި ވެސް. ހޯމަ، ބުދަ ދުވަހުގެ 11:15 އިން 12:15 އަށް ނުވަތަ 12:30 އަށް މި އޮންނަނީ. އޮންނައިރު މި މަޖިލިސްގެ ގަޑި އަށް ބައެއް ބޭފުޅުންނަށް ދަތިވޭ، ދަތިވާ ވާހަކަ ވިދާޅުވެފައި އޮތީ. އެހެންވީމާ، އަޅުގަނޑު މިހާ ހިސާބުން ނިންމަލަންވީތޯ. އެހެންވީމާ، މިހާ ހިސާބުން އަޅުގަނޑު މި ބައްދަލުވުން ނިންމާލާނަން. އަޅުގަނޑުމެން، ދެން ބައްދަލުވާނީ ބުދަ ދުވަހުގެ 11:15 ގައި. ވަރަށް ބޮޑަށް ޝުކުރިއްޔާ.

